
Namo tassa bhagavato arahato sammasambuddhassa.  
Visuddhimagga nidanakatha
(CS:pg.1~73.)
 Visuddhimaggo (CS:pg.1) namayam gantho pitakattayasarabhuto sakalaloke patipattidipakaganthanam aggo hoti settho pamukho pamokkho uttamo pavaro cati vibbuhi pasattho.  Tattha hi savgitittayarulhassa tepitakabuddhavacanassa attham samkhipitva sikkhattayasavgahitam brahmacariyam paripunnam pakasitam suvisadabca.  Evam pasatthassetassa visuddhimaggassa nidanakathayapi bhavitabbameva.  Tasmadani tampakasanatthamidam pabhakammam vuccati– 

 “So panesa visuddhimaggo kena kato, kada kato, kattha kato, kasma kato, kimattham kato, kim nissaya kato, kena pakarena kato, kissa sakalaloke patthato”ti.  

 Tattha kena katoti acariyabuddhaghosattheravarena tepitakasavgahatthakathakarena kato.
 Kada katoti amhakam bhagavato sammasambuddhassa sakalalokanathassa parinibbutikalato paccha dasame vassasatake (973-buddhavasse) kato.  

 Kattha katoti sihaladipe anuradhapure mahavihare kato.  

 Kasma katoti visuddhikamanam sadhujananam tadadhigamupayam sammapatipattinayam bapetukamatasavkhatena attano ajjhasayena sabcoditatta, savghapalattherena ca ajjhesitatta kato.  

 Ettha pana thatva acariyabuddhaghosattherassa uppatti kathetabba, sa ca mahavamse (culavamsotipi voharite dutiyabhage) sattatimsamaparicchede pannarasadhikadvisatagathato (37 215) patthaya battimsaya gathahi pakasitayeva.  Katham?– 

Mahavamsa-Buddhaghosakatha 

215. Bodhimandasamipamhi, (CS:pg.2) jato brahmanamanavo.  
 
Vijja-sippa-kala-vedi, tisu vedesu paragu.  

 216.  Samma vibbatasamayo, sabbavadavisarado; 

 
Vadatthi jambudipamhi, ahindanto pavadiko.  

 217.  Viharameka’magamma, rattim patabjalimatam; 

 
Parivatteti sampunna-padam suparimandalam.  

 218.  Tattheko Revato nama, mahathero vijaniya; 

 
“Mahapabbo ayam satto, dametum vattati”ti, so.  

 219.  “Ko nu gadrabharavena, viravanto”ti abravi; 

 
“Gadrabhanam rave attham, kim janasi”ti aha tam.  

 220.  “Aham jane”ti vutto so, otaresi sakam matam; 

 
Puttham puttham viyakasi, viraddhampi ca dassayi.  

 221.  “Tena hi tvam sakam vada-motarehi”ti codito.  

 
Pali’maha’bhidhammassa, attha’massa na so’dhiga.  

 222.  Aha“kasse’sa manto”ti,“buddhamanto”ti so’bravi; 

 
“Dehi metam”ti vutte hi, “ganha pabbajja tam”iti.
 223.  Mantatthi pabbajitva so, ugganhi pitakattayam;
 
Ekayano ayam maggo, iti paccha ta’maggahi.
 224.  Buddhassa viya gambhira-ghosatta nam viyakarum.
 
Buddhaghosoti ghoso hi, Buddho viya mahitale.
 225.
Tattha banodayam § nama, katva pakaranam tada.
 
Dhammasavganiyakasi, kaccham so atthasalinim § .
 226.  Parittatthakathabceva (CS:pg.3) § , katum arabhi buddhima.
 
Tam disva revato thero, idam vacanamabravi.
 227.  “Palimattam idhanitam, natthi atthakatha idha § .
 
Tathacariyavada ca, bhinnarupa na vijjare.
 228.  Sihalatthakatha suddha, mahindena matimata;
 
Savgitittayamarulham, sammasambuddhadesitam. 
 229.  Sariputtadigitabca, kathamaggam samekkhiya;
 
Kata sihalabhasaya, sihalesu pavattati.
 230.  Tam tattha gantva sutva tvam, magadhanam niruttiya;
 
Parivattehi, sa hoti, sabbalokahitavaha”.
 231.  Evam vutte pasanno so, nikkhamitva tato imam; 

 
Dipam aga imasseva§ , rabbo kale mahamati.  

 232.  Mahaviharam sampatto, viharam sabbasadhunam; 

 
Mahapadhanagharam gantva, savghapalassa santika.  

 233.  Sihalatthakatham sutva, theravadabca sabbaso; 

 
“Dhammassamissa esova, adhippayo”ti nicchiya.  

 234.  Tattha savgham samanetva, “katum atthakatham mama; 

 
Potthake detha sabbe”ti, aha, vimamsitum sa tam.  

 235.  Savgho (CS:pg.4) gathadvayam tassa’dasi “samatthiyam tava.  

 
Ettha dassehi, tam disva, sabbe demati potthake” § .  

 236.  Pitakattaya’mettheva, saddhim atthakathaya so; 

 
Visuddhimaggam nama’ka, savgahetva samasato.  

 237.  Tato savgham samuhetva, sambuddhamatakovidam; 

 
Mahabodhisamipamhi, so tam vacetu marabhi.  

 238.  Devata tassa nepubbam, pakasetum mahajane; 

 
Chadesum potthakam sopi, dvattikkhattumpi tam aka § .  

 239.  Vacetum tatiye vare, potthake samudahate; 

 
Potthakadvaya’mabbampi, santhapesum tahim maru.  

 240.  Vacayimsu tada bhikkhu, potthakattaya’mekato; 

 
Ganthato atthato vapi, pubbaparavasena va.  

 241.  Theravadehi palihi, padehi byabjanehi va; 

 
Abbathattamahu neva, potthakesupi tisupi.  

 242.  Atha (CS:pg.5) ugghosayi savgho, tutthahattho visesato; 

 
Nissamsayam’sa metteyyo, iti vatva punappunam.  

 243.  Saddhim atthakathaya’da, potthake pitakattaye; 

 
Ganthakare vasanto so, vihare durasavkare.  

 244.  Parivattesi sabbapi, sihalatthakatha tada; 

 
Sabbesam mulabhasaya, magadhaya niruttiya.  

 245.  Sattanam sabbabhasanam, sa ahosi hitavaha; 

 
Theriyacariya sabbe, palim viya ta’maggahum.
 246.  Atha kattabbakiccesu, gatesu parinitthitim;
 
Vanditum so mahabodhim, jambudipam upagami”ti § .
 Ayabca pana mahavamsakatha 1950- kharistavasse habadamahavijjalayamuddanayante romakkharena mudditassa visuddhimaggapotthakassa purecarikakathayam “anekanettha atthi vicaretabbani”ti vatva dhammanandakosambinamakena vicakkhanena vicarita.  Tamettha yuttayuttavicinanaya dassetva anuvicaranampissa karissama.  

Jatidesavicarana 
 1.  Tattha hi tena dhammanandena “buddhaghoso bodhimandasamipe (Buddhagayayam) jatoti na yuttametan”ti vatva tamsadhanatthaya cattari byatirekakaranani dassitani.  Katham? 

 (Ka) “buddhaghosena pakasitesu tamkalikavatthusu ekampi tam natthi, yam magadhesu uppannan”ti pathamam karanam dassitam.  Tadakaranameva.  Acariyabuddhaghosatthero hi savgahatthakathayo karonto poranatthakathayoyeva (CS:pg.6) samkhipitva, bhasaparivattanamattena ca visesetva akasi, na pana yam va tam va attano ditthasutam dassetva.  Vuttabhetam acariyena– 

 
“Samvannanam tabca samarabhanto, 

 
Tassa maha-atthakatham sariram.  

 
Katva mahapaccariyam tatheva, 

 
Kurundinamadisu vissutasu.  

 
Vinicchayo atthakathasu vutto, 

 
Yo yuttamattham apariccajanto.  

 
Athopi antogadhatheravadam, 

 
Samvannanam samma samarabhissan”ti § ca.  

 
“Tato ca bhasantarameva hitva, 

 
Vittharamaggabca samasayitva.  

 
Vinicchayam sabbamasesayitva, 

 
Tantikkamam kibci avokkamitva.  

 
Suttantikanam vacananamattham, 

 
Suttanurupam paridipayanti.  

 
Yasma ayam hessati vannanapi, 

 
Sakkacca tasma anusikkhitabba”ti § ca.  

 Yatheva ca acariyabuddhaghosena attano atthakathasu tamkalikani magadhikani vatthuni na pakasitani, tatheva sihalikanipi dakkhina-indiyaratthikanipi.  Na hi tattha vasabharajakalato (609-653-buddhavassa) paccha uppannavatthuni ditthani thapetva mahasenarajavatthum § , acariyo ca tato tisatamattavassehi pacchatare mahanamarabbo kale (953-975-bu-va) sihaladipamupagato.  Tasma atthakathasu tamkalikamagadhikavatthunam appakasanamattena na sakka takkatta na magadhikoti batunti.  

 (Kha) punapi (CS:pg.7) tena “sabbesupi buddhaghosaganthesu uttara-indiyadesayattam paccakkhato ditthassa viya pakasanam natthi”ti dutiyam karanam dassitam.  Tassapi akaranabhavo purimavacaneneva veditabbo.  Apica Saratthappakasiniya nama Samyuttatthakathayam, Sumavgalavilasiniya nama Dighanikayatthakathayabca vuttasamvannanayapi veditabbo.  Tattha hi– 

 “Yatheva hi kalambanaditirato rajamatuviharadvarena thuparamam gantabbam hoti, evam hirabbavatikaya nama nadiya parimatirato salavanam uyyanam.  Yatha anuradhapurassa thuparamo, evam tam kusinaraya hoti.  Thuparamato dakkhinadvarena nagaram pavisanamaggo pacinamukho gantva uttarena nivattati, evam uyyanato salapanti pacinamukha gantva uttarena nivatta.  Tasma tam upavattananti vuccati”ti § – 

 Paccakkhato ditthassa viya pakasanampi dissateva.  Tampi pana poranatthakathahi bhasaparivattanamattamevati gahetabbam, tadisaya atthasamvannanaya mahamahindattherakalatoyeva pabhuti vuttaya eva bhavitabbattati.  

 (Ga) punapi tena “unhassati aggisantapassa, tassa vanadahadisu sambhavo veditabbo”ti visuddhimagge (1 30-pitthe) vuttasamvannanam pakasetva “tassa panassa avahasaniyabhavo pakatoyeva”ti ca hiletva “indiyaratthe pana uttaradesesu gimhakale vatthacchadanarahita manusakayacchavi suriyasantapena ekamsato dayhati, tam na jananti dakkhina-indiyadesika”ti tatiyam karanam dalhatarabhavena dassitam.  Tattha pana yadi “suriyasantapena ekamsato dayhati”ti etam ujukato suriyarasmisantapeneva daddhabhavam sandhaya vucceyya, evam sati damsamakasavatatapasarisapasamphassananti pade atapasaddena samanatthatta na yuttameva.  Yadi pana suriyasantapasabjatena unha-utuna daddhabhavam sandhaya vucceyya, evam sati uttara-indiyadesesu, abbattha ca tadisesu ati-unhatthanesu suriyasantapasabjatassa unha-utuno patighataya (CS:pg.8) civaram senasanabca patiseviyatiti ayamattho na na yutto.  Tatha hi vuttam vinayatthakathayam (3 58) 

 “Sitam unhanti utuvisabhagavasena vuttan”ti.  

 Sa pana visuddhimagge padatthasamvannana poranasuttantatthakathahi agata bhaveyya.  Tatha hi vuttam papabcasudaniya nama majjhimanikayatthakathaya sabbasavasuttavannanayam (1 58) “unhanti cettha aggisantapova veditabbo, suriyasantapavasena panetam vatthu vuttan”ti.  Ettha ca sacayamattho acariyena attano mativasena vutto assa, tassa vatthussa poranatthakathayam vuttabhavabca tassa atthasamvannanaya attano matibhavabca yuttabhavabca pakaseyya.  Acariyo hi yattha yattha poranatthakathasu avuttattham visesetva dasseti, tattha tattha tadisam bapakavacanampi pakasetiyeva, yatha sumavgalavilasiniyam (1 72) “ettha anattiyanissaggiyathavarapi payoga yujjanti, atthakathasu pana anagatatta vimamsitva gahetabba”ti vacanam, yatha ca papabcasudaniyam (1 30) “avicaritametam poranehi, ayam pana attano mati”ti vacanam.  Na cettha kibcipi bapakavacanam pakasitam.  Tasma “yadetam ‘unhassati aggisantapassa’ti ca, ‘unhanti cettha aggisantapova veditabbo’ti ca vacanam, etam poranasuttantatthakathavacanan”ti veditabbanti.  

 (Gha) punapi tena “papabcasudaniya nama majjhimanikayatthakathayam gopalakasuttam samvannento § buddhaghoso ‘magadhavideharatthanam antare gavgaya nadiya majjhe valukatthaladipaka atthi’ti saddahati mabbe.  Buddhaghosena pana ditthagavga sihaladipe mahaveligavgayeva, na pana indiyaratthikanam setthasammata mahagavgati pakatoyevayamattho”ti catuttham karanam dassitam.  Tam pana idani mahagavgaya majjhe tasmim thane tadisam dipakam adisva “pubbepi evameva bhaveyya”ti ekamsato gahetva vuttavacanamattameva.  Nadiyo pana sabbadapi tenevakarena titthantiti na sakka gahetunti pakatoyevayamattho.  Tasma yatha pubbe tassa gopalassa kale tasmim thane majjhe gavgaya tadisa dipaka samvijjamana ahesum, tatheva poranatthakathasu esa attho samvannito, (CS:pg.9) tadeva ca vacanam acariyena bhasaparivattanam katva pakasitanti evameva gahetabbam.  Tasma tampi akaranamevati.  

Brahmanakulavicarana
 2.  Atha “brahmanamanavo”ti padampi tena evam vicaritam– 

 (Ka) “buddhaghoso ‘brahmanakulajato’ti na sakka gahetum.  Kasma vedakalato patthaya yavajjatana sabbepi brahmana 

 
Brahmanosya mukhamasidi, bahu rajanya: kata:; 

 
Uru tadasya yada vagya:, padbhyam gudro ajayata”ti § .  

 Imam purisasuttam nama mantam janantiti saddahiya.  

 Ayam panassa attho– ‘brahmano assa (brahmuno) mukham asi.  Bahu rajabbo kato, khattiya assa bahuti vuttam hoti.  Yo vesso, so assa uru.  Suddo assa padehi ajayi’ti.  

 Buddhaghoso pana ‘panditabrahmano’ti batopi tam gatham na abbasi.  Tatha hi tena bandhupadapaccati padassa atthavannanayam ‘tesam kira ayam laddhi– brahmana brahmuno mukhato nikkhanta, khattiya urato, vessa nabhito, sudda januto, samana pitthipadato’ti § tissa vedagathaya asamanattho vannito”ti.  

 Ayam panettha anuvicarana– yadi ca tamkalikanampi brahmananam laddhi tatheva bhaveyya yatha etissam gathayam vutta, sa catthavannana acariyassa matimatta.  Evam sati sa vicarana yutta bhaveyya.  Etissam pana gathayam “brahmanosya mukhamasidi”ti pathamapadena “brahmana brahmuno mukhato jata”ti attho ujukato na labbhati.  Buddhakale pana brahmananam laddhi “brahmana brahmuno mukhato jata”ti evameva ahositi pakatoyevayamattho.  Tatha hi dighanikaye pathikavagge aggabbasutte (3 67)– 

 “Dissanti kho pana vasettha brahmananam brahmaniyo utuniyopi gabbhiniyopi vijayamanapi payamanapi.  Te ca brahmana (CS:pg.10) yonijava samana evamahamsu – brahmanova settho vanno, hina abbe vanna.  Brahmanova sukko vanno, kanha abbe vanna.  Brahmanava sujjhanti, no abrahmana.  Brahmanava brahmuno putta orasa mukhato jata brahmaja brahmanimmita brahmadayadati.  Te brahmanabceva abbhacikkhanti, musa ca bhasanti, bahubca apubbam pasavanti”ti– 

 Bhagavata mahakarunikena vasetthabharadvajanam brahmanamanavakanam bhasitam, tehi ca tam abhinanditam.  Te pana dvepi manavaka jativasena parisuddhabrahmana ceva honti tinnampi vedanam paraguno ca.  Tasma “brahmana brahmuno mukhato nikkhanta”ti vacanassa tamkalikanam brahmananam laddhivasena vuttabhavo pakatoyeva.  Yatha cetam, evam “khattiya urato, vessa nabhito, sudda januto, samana pitthipadato”ti vacanampi “tamkalikabrahmananam laddhibbuhi poranatthakathacariyehi vuttan”ti saddahitva acariyabuddhaghosena tam sabbam poranatthakathato bhasaparivattanamattena visesetva pakasitam bhaveyya.  Tasma tayapi vedagathaya acariyassa abrahmanabhavasadhanam anupapannamevati.  

 (Kha) punapi tena acariyabuddhaghosattherassa abrahmanabhavasadhanattham dutiyampi karanam evamahatam– 

 “Brahmanaganthesu gabbhaghatavacakam bhrunahati padam paliyam bhunahu (bhunahano) iti dissati.  Magandiyasutte bhariyaya methunasamvasabhavena uppajjanarahagabbhassa nasakattam sandhaya magandiyo paribbajako bhagavantam ‘bhunahu (bhunahano) samano gotamo’ti § aha.  Tam buddhaghoso na janatiti pakatoyeva tadatthasamvannanaya.  Tattha hi tena bhunahunoti (bhunahanassa) padam ‘hatavaddhino mariyadakarakassa’ti § vannitan”ti.
 Tampi ayuttameva.  Na hi magandiyena photthabbarammanaparibhogamattameva sandhaya bhunahubhavo vutto, atha kho channampi lokamisarammananam aparibhogam sandhaya vutto.  Tasmibhi sutte–
 “Cakkhum (CS:pg.11) kho magandiya ruparamam ruparatam rupasammuditam, tam tathagatassa dantam guttam rakkhitam samvutam, tassa ca samvaraya dhammam deseti, idam nu te etam magandiya sandhaya bhasitam ‘bhunahu samano gotamo’ti.  Etadeva kho pana me bho gotama sandhaya bhasitam ‘bhunahu samano gotamo’ti.  Tam kissa hetu, evabhi no sutte ocaratiti …pe… mano kho magandiya dhammaramo dhammarato dhammasammudito, so tathagatassa danto gutto rakkhito samvuto, tassa ca samvaraya dhammam deseti, idam nu te etam magandiya sandhaya bhasitam ‘bhunahu samano gotamo’ti.  Etadeva kho pana me bho gotama sandhaya bhasitam ‘bhunahu samano gotamo’ti.  Tam kissa hetu, evabhi no sutte ocarati”ti § .
 Evam bhagavato ca anuyogo magandiyassa ca patibba agata.  

 Ettha hi methunappatisevanavasena photthabbarammanaparibhogahetu eva gabbhapatitthanam sambhavatiti tadaparibhogameva sandhaya “bhunahu”ti vattum arahati, tadabbesam pana pabcannam rupadi-arammananam, tatthapi visesato dhammarammanassa suddhamanovibbanena paribhogahetu natthi kibci gabbhapatitthananti tesam aparibhogam sandhaya bhunahuti vattum na arahatiyeva, magandiyena pana sabbanipi tani sandhaya vuttabhavo patibbato, karanabcassa dassitam “evabhi no sutte ocarati”ti.  Tasma kibcapi dani brahmanaganthesu bhunahu- (bhrunaha) saddo gabbhaghatanatthe dissati, magandiyasutte paneso attho na yujjatiti acariyena “hatavaddhi mariyadakarako”ti ayamevattho poranatthakathaya bhasaparivattanavasena pakasitoti veditabbo.
 (Ga) punapi tena “idampana buddhaghosassa abrahmanabhavasadhakam pacchimakaranam, so hi visuddhimagge silaniddese (1 31) brahmananam parihasam karonto ‘evam imina pindapatapatisevanena puranabca jighacchavedanam patihavkhami, navabca vedanam aparimitabhojanapaccayam aharahatthaka alamsataka tatravattaka kakamasaka bhuttavamitakabrahmananam abbataro (CS:pg.12) viya na uppadessamiti patisevati’ti aha.  Idam pana ekassa bhinnabrahmanaladdhikassapi vacanam siyati tadeva dalhakaranam katva na sakka ‘buddhaghoso abrahmano’ti vattun”ti tatiyam karanam vuttam.  Tam pana atisamvejaniyavacanameva.  Na hetam acariyena brahmananam parihasam katukamena vuttam, na ca tam parihasavacanena samyojetabbatthanam, abbadatthu yathabhutamattham dassetva sabrahmacarinam ovadanusasanidanavasena vattabbatthanam, tathayeva ca acariyena vuttam.  Tatha hi ye loke paradattupajivino samana va brahmana va abbe vapi ca puggala, te paccavekkhanabanarahita asamvare thita kadaci atipanitam rasam pahutam laddha aparimitampi bhubjeyyum, visesato pana brahmana lokikavatthuvasena ca, jatakadisasanikavatthuvasena ca tadisa ahesunti pakata.  Imasmibhi loke vassasatasahassehi va vassakotihi va aparicchinnaddhane ko sakka vattum “nedisa bhutapubba”ti.  Tasma tadisehi viya na aparimitabhojanehi bhavitabbanti ovadanusasanidanavaseneva vuttam.  Tadevam atthasamhitampi samanam ayonisomanasikaroto anatthameva jatam, yatha sabhariyassa magandiyabrahmanassa anagamimaggaphalatthayapi desita gatha § tesam dhituya anatthaya samvattatiti samvegoyevettha bruhetabboti.  

 Patabjalivadavicarana 
 3.  Atha tena “patabjalimatam parivatteti”ti vacanampi evam vicaritam.  

 (Ka) “buddhaghoso patabjalissa va abbesam va uttara-indiyaratthikanam vadam appakameva abbasi.  Patabjalivadesu hi anima laghimati idameva dvayam dassesi § tatuttari yogasuttam ajananto, patabjalivadassa ca tuletva dipana tassa ganthesu na dissati, patabjalina katapakaranabca patabjaliti namamattampi ca tattha dipitam natthi.  Visuddhimagge pana pabbabhuminiddese ‘pakativadinam pakati viya’ti § pakativada (samkhyavada) namamattam pakasitam, tattheva ca ‘patibba hetuti-adisu hi loke vacanavayavo (CS:pg.13) hetuti vuccati’ti § udaharitam, tena bayati ‘buddhaghoso indiyatakkanayadipake bayaganthasmim kibci mulabhagamattam aparipunnam janati’ti”.  

 Tam pana sabbampi kevalam acariyassa abbhacikkhanamattameva.  Atigambhirassa hi atigarukatabbassa suparisuddhassa pitakattayassa atthasamvannanam karontena suparisuddhoyeva palinayo ca atthakathanayo ca poranatheravada cati idisayeva attha pakasetabba, yam va pana atthasamvannanaya upakarakam saddavinicchayapatisamyuttam lokiyaganthavacanam, tadeva ca yatharaham pakasetabbam, na pana anupakaranipi tamtamganthatakkattunamani ca, tehi vuttavacanani ca bahuni, na ca tesam appakasanena “na te atthakathacariyo janati”ti vattabbo.  Yadi hi yam yam lokiyagantham attana janati, tam sabbam anupakarampi attano atthakathayamanetva pakaseyya, ativitthara ca sa bhaveyya aparisuddha ca asammanita ca sasanikavibbuhiti acariyena patabjalivadadayo na vittharena pakasitati batabbam, abbadatthu yehi yehi lokiyaganthehi kibci kibci acariyena anetva pakasitam, te te ca gantha, abbepi ca tadisa acariyena batatveva janitabba vibbuhi, yatha samuddassa ekadesam disva sabbopi samuddo edisoti bayati.  Acariyo pana yattha yattha vedapatisamyuttavacanani agatani, tattha tattha vedaganthehipi kibci kibci anetva pakasesiyeva.  Tatha hi acariyena sumavgalavilasiniyam nama  dighanikayatthakathayam– 

 “Tinnam vedananti iruvedayajuvedasamavedanan”ti § ca, 

 “Itihasapabcamananti athabbanavedam catuttham katva itiha asa itiha asati idisavacanapatisamyutto puranakathasavkhato itihaso pabcamo etesanti itihasapabcama, tesam itihasapabcamanam vedanan”ti § ca, 

 “Yittham vuccati mahayago”ti § ca, 

 “Aggihomanti (CS:pg.14) evarupena daruna evam hute idam nama hotiti aggijuhanam.  Dabbihomadinipi aggihomaneva, evarupaya dabbiya idisehi kanadihi hute idam nama hotiti evam pavattivasena pana visum vuttani”ti § ca, 

 “Sasapadini pana mukhena gahetva aggimhi pakkhipanam, vijjam parijappitva juhanam va mukhahoman”ti § ca– 

 Evamadina vedapatisamyuttavacanani vedaganthanurupato vannitani.  Tani ca poranatthakathato bhasaparivattanavasena vuttanipi bhaveyyum, vedaganthesu pana akovidena yathavato bhasaparivattanam katumpi na sukarameva, tasma acariyassa vedaganthesu kovidabhavopi pakatoyeva.  Evam vedaganthesu ca tadabbalokiyaganthesu ca sukovidasseva samanassa tesam vittharato appakasanam yathavuttakaranenevati veditabbam.  

 Api ca acariyo attano gantharambheyeva– 

 
“Tato ca bhasantarameva hitva, 

  Vittharamaggabca samasayitva.  

 Vinicchayam sabbamasesayitva …pe… 

 Yasma ayam hessati vannanapi”ti § ca.  

 
“Apanetvana tatoham, sihalabhasam manoramam bhasam; 

 Tantinayanucchavikam, aropetva vigatadosam.  

 
Samayam avilomento, theranam theravamsapadipanam; 

  Sunipunavinicchayanam, mahavihare nivasinam.  

 Hitva punappunagata-mattham attham pakasayissami”ti § ca– 

 Evam poranatthakathanam bhasaparivattanasamkhipanavaseneva visesetva abhinavatthakathayo karissamiti patibbam katva yathapatibbatameva akasi, na attano banappabhavena visesetvatipi veditabbam.  Tasma atthakathasu (CS:pg.15) patabjalivadadinam vittharato appakasanamarabbha “buddhaghoso patabjalivadadini paripunnam na janati”ti vacanam kevalam acariyassa abbhacikkhanamattamevati.  

 Kabbasatthavicarana 
 4.  Punapi so evamaha “kibcapi buddhaghoso ramayanamahabharatasavkhatanam mahakabbasatthanam sukusalo viya na dissati, tathapi tani dassesi.  Katham? Akkhananti bharatayujjhanadikam, tam yasmim thane kathiyati, tattha gantumpi na vattatiti § ca, tassa (samphapalapassa) dve sambhara bharatayuddhasitaharanadiniratthakakathapurekkharata tatharupikathakathanabcati § ca dassesi”ti.  

 Tam pana purimavacanatopi ahetukataram kevalam anadarikaranamattameva.  Atigambhiratthassa hi atigarukaraniyassa pitakattayassa atthasamvannanayam niratthakassa samphapalapasamudayabhutassa kabbasatthassa vittharato pakasanena kim siya payojanam, abbadatthu sayevassa asammanita, anadariya ca vibbuhiti.  

 Bahusaccagunamakkhanam 
 5.  Punapi dhammanando acariyassa bahusaccagunam makkhetukamo evamaha – “tassa (buddhaghosassa) samayantarakovidasavkhatam bahusaccam na tato uttaritaram hoti, yam adhunikanam ganthantarakovidanam sihalikabhikkhunam yam va ekadasame kharistavassasatake (1001-1100) uppannanam dakkhina-indiyaratthikanam anuruddha-dhammapaladinam bhikkhunan”ti.  

 Tam pana sabbathapi ayuttavacanameva.  Yadi hi adhunika va sihalikabhikkhu, porana va acariya-anuruddha-dhammapalattheradayo samayantarabahusaccavasena acariyabuddhaghosena samana va uttaritara va bhaveyyum, te acariyabuddhaghosattherassa atthakathahi anaraddhacitta hutva tato sundaratara paripunnatara ca abhinavatthakathayo kareyyum, na pana te tatha karonti, na kevalam na karontiyeva, atha (CS:pg.16) kho tesam ekopi na evam vadati “aham buddhaghosena bahusaccavasena samasamoti va uttaritaro”ti va, abbadatthu te acariyassa atthakathayoyeva samvannenti ca upatthambhenti ca, acariyatthane ca thapenti.  Tenetam bayati sabbathapi ayuttavacananti.  

 Mahayanikanayavicarana 
 6.  Puna so tavattakenapi asantuttho acariyam avamabbanto evamaha– “mahayananikayassa padhanacariyabhutanam assa ghosa-nagajjunanam nayam va, namamattampi va tesam na janati mabbe buddhaghoso”ti.  Tam pana ativiya adhammikam niratthakabca niggahavacanamattameva.  Na hi nikayantarikanam vadanayanam attano atthakathayam appakasanena so te na janatiti sakka vattum.  Nanu acariyena agamatthakathasu gantharambheyeva– 

 
“Samayam avilomento, theranam theravamsapadipanam; 

 
Sunipunavinicchayanam, mahavihare nivasinan”ti ca, 

 Idhapi visuddhimagge– 

 
“Mahaviharavasinam, desananayanissitam; 

 
Visuddhimaggam bhasissan”ti § ca, 

 “Tassa atthasamvannanam karontena vibhajjavadimandalam otaritva acariye anabbhacikkhantena sakasamayam avokkamantena parasamayam anayuhantena suttam appatibahantena vinayam anulomentena mahapadese olokentena dhammam dipentena attham savgahentena tamevattham punaravattetva aparehipi pariyayantarehi niddisantena ca yasma atthasamvannana katabba hoti”ti § ca, 

 
“Sasanam panidam nana-desananayamanditam.  

  Pubbacariyamaggo ca, abbocchinno pavattati.  

 Yasma tasma tadubhayam, sannissayatthavannanam.  

 Arabhissami etassa”ti § ca, 

 Patibbam (CS:pg.17) katva yathapatibbatappakareneva atthakathayo kata.  Evametasam karane karanampettha pakasetabbam, tasma dani tampakasanattham sammasambuddhassa parinibbutikalato patthaya yava acariyabuddhaghosassa kalo, tava sasanappavattikkamampi vakkhama.  

 Sasanappavattikkamo 
 Bhagavato hi parinibbutikalato paccha vassasatabbhantare buddhasasane kocipi vadabhedo nama natthi.  Vassasatakale pana dutiyasavgitikarehi therehi nikkaddhita vajjiputtaka bhikkhu pakkham labhitva dhammabca vinayabca abbatha katva mahasavgitinamena visum savgitimakamsu.  Tada savgitidvayarulhapuranadhammavinayameva sampaticchantanam theranam gano theravadoti ca tadabbesam mahasavghikoti ca vohariyanti.  

 Puna mahasavghikato (1) gokuliko (2) ekabyoharikoti dve acariyagana uppanna.  Puna gokulikato (3) pabbattivado (4) bahuliko (bahussutiko)ti dve uppanna.  Puna bahulikatopi (5) cetiyavadigano uppannoti ete pabca mulabhutena mahasavghikena saha cha patiyekka acariyagana ahesum.  

 Visuddhattheravadatopi (1) mahisasako (2) vajjiputtakoti dve acariyagana uppanna.  Puna mahisasakato (3) sabbatthivado (4) dhammaguttikoti dve uppanna.  Puna sabbatthivadatopi (5) kassapiyo, tatopi (6) savkantiko, tatopi (7) suttavaditi tayo uppanna.  Vajjiputtakatopi (8) dhammottariyo (9) bhaddayaniko (10) channagariko (11) sammitiyoti cattaro uppannati te ekadasa mulabhutena visuddhattheravadena saha dvadasa acariyagana ahesum.  Iti ime ca dvadasa purima ca chati attharasa acariyagana dutiyatatiyasavgitinam antare jata ahesum.  

 Tesu mulabhuto theravadaganoyeva poranadhammavinayagaruko hutva anunamanadhikam kevalaparipunnam parisuddham poranikam dhammavinayam dharesi.  Itare pana sattarasa bhinnagana poranikam dhammavinayam abbatha (CS:pg.18) akamsu.  Tena tesam dhammavinayo katthaci uno katthaci adhiko hutva aparipunno ceva ahosi aparisuddho ca.  Tena vuttam dipavamse pabcamaparicchede– 

 30.  
“Nikkaddhita papabhikkhu, therehi vajjiputtaka; 

 
Abbam pakkham labhitvana, adhammavadi bahu jana.  

 31.  
Dasasahassa samagantva, akamsu dhammasavgaham; 

 
Tasmayam dhammasavgiti, mahasavgititi vuccati.  

 32.  
Mahasavgitika bhikkhu, vilomam akamsu sasane; 

 
Bhinditva mulasavgaham, abbam akamsu savgaham.  

 33.  
Abbatra savgahitam suttam, abbatra akarimsu te; 

 
Attham dhammabca bhindimsu, vinaye nikayesu ca pabcasu …pe… 

 49.  
Attham dhammabca bhindimsu, ekadesabca savgaham; 

 
Ganthabca ekadesabhi, chaddetva abbam akamsu te.  

 50.  
Namam livgam parikkharam, akappakaraniyani ca; 

 
Pakatibhavam jahitva, tabca abbam akamsu te.  

 51.  
Sattarasa bhinnavada, ekavado abhinnako; 

 
Sabbevattharasa honti, bhinnavadena te saha.  

 52.  
Nigrodhova maharukkho, thera vadanamuttamo; 

 
Anunam anadhikabca, kevalam jinasasanam.  

 
Kantaka viya rukkhamhi, nibbatta vadasesaka.  

 53.  
Pathame vassasate natthi, dutiye vassasatantare; 

 
Bhinna sattarasa vada, uppanna jinasasane”ti § .  

 Asokarabbo ca kale parihinalabhasakkara abbatitthiya labhasakkaram patthayamana bhikkhusu pabbajitva sakani sakani ditthigatani dipenti “ayam dhammo, ayam vinayo, idam satthusasanan”ti.  Bhikkhunam santike pabbajjam alabhamanapi sayameva kese chinditva kasayani vatthani acchadetva viharesu vicaranta uposathakammadikaranakale savghamajjham (CS:pg.19) pavisanti, te bhikkhusavghena dhammena vinayena satthusasanena niggayhamanapi dhammavinayanulomaya patipattiya asanthahanta anekarupam sasanassa abbudabca malabca kantakabca samutthapenti.  Keci aggim paricaranti, keci pabcatape tapanti, keci adiccam anuparivattanti, keci dhammabca vinayabca vobhindissamati tatha tatha pagganhanti.  Tada bhikkhusavgho na tehi saddhim uposatham va pavaranam va akasi, asokarame satta vassani uposatho upacchijji § .  

 Imabca pana pavattim upadaya evampi sakka gahetum “sattarasannam bhinnavadagananam dhammavinayassa pacchimakalesu aparisuddhatarabhavo idisenapi karanena ahosi”ti.  Kibcapi hi buddhasasanabhute parisuddhadhammavinaye “kocipi nicco dhuvo sassato nama natthi abbatra nibbanadhatuya, paramatthato attapi natthi, sabbepi savkhara anicca addhuva asassata anattayeva”ti attho ativiya pakato hoti, tathapi dani atheravadikanam ganthesu ca pubbe vetullavadadisu ca “buddho nicco dhuvo sassato atta”ti ca, “sabbepi satta nicca dhuva sassata atta”ti ca attho dissati.  

 Atha asoko dhammaraja sasanam visodhetukamo Moggaliputtatissattherassa santike pathamameva samayam ugganhitva ekaladdhike ekaladdhike bhikkhu ekato karetva ekamekam bhikkhusamuham pakkosapetva pucchi “kim vadi bhante sammasambuddho”ti.  Tato ye ye “sammasambuddho sassatavadi”ti va, “ekaccasassatavadi”ti va evamadina attano attano vadanurupam micchavadam ahamsu, te te “nayime bhikkhu, abbatitthiya ime”ti tathato batva tesam setakani vatthani datva uppabbajesi.  Te sabbepi satthisahassamatta ahesum.
 Athabbe bhikkhu pucchitva tehi “vibhajjavadi maharaja sammasambuddho”ti vutte “suddham dani bhante sasanam, karotu bhikkhusavgho uposathan”ti vatva arakkhabca datva nagaram pavisi.  Samaggo savgho sannipatitva uposatham akasi.  Tasmim samagame moggaliputtatissatthero yani ca (CS:pg.20) tada uppannani vatthuni yani ca ayatim uppajjissanti, sabbesampi tesam patibahanattham satthara dinnanayavaseneva tathagatena thapitamatikam vibhajanto parappavadamaddanam kathavatthum nama abhidhammapitake pabcamam pakaranam abhasi.  Tato moggaliputtatissattherappamukha tipitakapariyattidhara pabhinnapatisambhidapatta sahassam bhikkhu theravadino savgitidvayarulham parisuddham poranadhammavinayam puna savgayitva surakkhitam rakkhimsu § .  

 Atha moggaliputtatissatthero navasu paccantatthanesu sasanapatitthapanattham nava nayakatthere uccinitva pesesi.  Tesu atthahi therehi attano attano pattatthanam gantva buddhasasane patitthapite mahamahindatthero chattimsadhikadvisate (236) buddhavasse jambudipato sihaladipam gantva devanampiyatissarajappamukham dipakajanasamuham pasadetva buddhasasanam sampatitthapesi, tena ca rabba dinnam mahameghavanuyyanam patiggahetva tattha mahaviharam nama savgharamam patitthapesi § .  Tato pabhuti sihaladipe buddhasasanam yava vattagamanirajakala nikayantaravadakularahitam nimmalam suparisuddham hutva samujjalittha.  Vattagamanirajakalato pana patthaya nikayantaravadapi sihaladipamupagamimsu.  Tada visuddhattheravadino yatha puranadhammavinayo tehi nikayantaravadehi asammisso amalino pakatiparisuddho hutva tittheyya, tatha tam mahussahena surakkhitam rakkhimsu.  Katham? 

 Abhayagirinikayuppatti 
 Vattagamaniraja hi (425-buddhavasse) rajjam patva pabcamasamattakale brahmanatissadamarikena sattahi ca damilayodhehi upadduto savgame ca parajito palayitva sadhikani cuddasavassani niliyitva abbataravesena vasati § .  Tada lavkadipe manussa corabhayena dubbhikkhabhayena ca upadduta bhikkhunam catuhi paccayehi upatthatum na sakkonti, tena bhikkhu yebhuyyena tato jambudipam gantva dhammavinayam dharenta viharanti.  Lavkadipeyeva ohinapi thera yathaladdhehi kandamulapannehi yapenta kaye vahante nisiditva pariyattidhammam sajjhayam karonti, avahante (CS:pg.21) valukam ussapetva tam parivaretva sisani ekatthane katva pariyattim sammasanti.  Evam dvadasa samvaccharani satthakatham tepitakam ahapetva dharayimsu.  Yada pana vattagamaniraja damilarajanam hantva (455-466buddhavassabbhantare) punapi rajjam karesi § .  Tada te thera jambudipato paccagatattherehi saddhim tepitakam sodhenta ekakkharampi asamentam nama na passimsu § .  Yopi ca mahaniddeso tasmim kale ekasseva dussilabhikkhuno paguno ahosi, sopi mahatipitakattherena maharakkhitattheram tassa santika ugganhapetva rakkhito ahosi § .  Evam dubbhikkharatthakkhobhupaddavehi pilitatta duddharasamayepi dhammavinayam sakkaccam dharayimsu.  

 Raja abhayagirim nama viharam karetva attano katupakarapubbassa mahatissattherassa adasi.  So pana thero kulasamsaggabahulatta mahaviharavasihi bhikkhuhi pabbajaniyakammam katva nihato.  Tadassa sisso bahalamassutissanamako thero tam kammam patibahi, tenassa savgho ukkhepaniyakammam akasi.  So mahaviharavasinam kujjhitva abhayagiriviharameva gantva tena mahatissattherena ekato hutva visum ganam vahanto vasi.  Te ca dve thera na mahaviharam punagamimsu § .  Tato patthaya sihaladipe mahaviharavasi, abhayagirivasiti dve nikayajata.  Idam tava sihaladipe sasanaparihaniya pathamam karanam.  

 Dhammarucinikayuppatti 
 Tada ca raja abhayagirivasisuyeva bhikkhusu visesato pasanno hutva teyeva catuhi paccayehi pavaretva pagganhati, rajamahamattadayopi abhibbata abhibbata bahu jana tasmibca arame abbattha ca bahu avase katva tesam denti.  Evam abhayagirivasino bhikkhu bahunam abhibbatajananam sakkata ceva honti pujita ca manita ca.  Puna ca abhayagirivasino bahalamassutissattheradayo-indiyaratthato agatam vajjiputtakaganapariyapannassa dhammarucinikayassa dhammavinayabhutam sakkatabhasaropitam (CS:pg.22) abhinavampi pitakam sampaticchanti § , tena tepi dhammarucinikayika nama ahesum.  Idam sihaladipe sasanaparihaniya dutiyam karanam.  

 Pitakattayassa potthakaropanam 
 Mahaviharavasino pana poranikam palibhasaya santhitam parisuddhapitakameva patigganhanti, tabca mukhapatheneva dharenti.  Tada pana thera pacchimajananam satipabbahanim disva buddhakalato patthaya yava tamkala mukhapathenabhatam satthakatham pitakattayam potthake aropetum samarabhimsu.  Samarabhamana ca te anuradharajadhanipurato atthasatthimilappamane malayajanapade matula § nagare alokalene vasanta ekassa tandesikassa janapadadhipatino arakkham gahetva tam potthakaropanakammamakamsu § .  Tenidam bayati “tada mahaviharavasino thera rajarajamahamattehi aladdhupakara hutva attano baleneva pitakattayassa potthakaropanakammamakamsu”ti ca, “tabca yatheva pacchimajananam satipabbahanim disva katam, tatheva dubbhikkharatthakkhobhadibhayupaddutakalesu duddharabhavampi disva”ti ca, tatha “abhayagirivasinam sampaticchitasamayantaravadehi anakulanatthampi katan”ti ca.  Evam mahaviharavasino thera parisuddhattheravadapitakam samayantarehi asammissanatthaya yatha pure, tatha palibhasaya eva potthake aropetvapi surakkhitam rakkhimsu.  Yadi hi tada tepitakam potthakesu anaropitamassa, pacchakalesu samayantarato agatasuttani “netani amhakan”ti patikkhipitum na sukarani bhaveyyum.  Yato ca kho tada satthakatham tepitakam potthakesu aropitam, tatoyeva anagatakalesu samayantaragatasuttani tehi potthakehi samsandetva patikkhipitum sukarani honti.  

 Tatha hi bhatiyarajakale (524-552-bu-va) mahaviharavasinam abhayagirivasihi vinaye vivado uppajji.  Tada raja dighakarayanam nama brahmanajatikam amaccam theranam santikam pesesi.  So ubhinnam suttam (CS:pg.23) sutva vinicchayam adasi § .  Tatha voharakatissarajakale ca (758-780bu-va) gothabhayarajakale ca (797-810bu-va) theravadika potthakarulhena dhammavinayena samsandetva adhammavadam patikkhipimsu § .  

 Adhammavaduppatti 
 Ayam pana adito patthaya sasanamalabhutanam adhammavadanam uppatti.  Asokarabbo hi kale uppabbajetva nikkaddhita abbatitthiya buddhasasane aladdhapatittha kodhabhibhuta pataliputtato nikkhamitva rajagahasamipe nalandayam sannipatitva evam sammantayimsu “mahajanassa buddhasasane anavagahatthaya sakyanam dhammavinayo nasetabbo, tabca kho tesam samayam ajanantehi na sakka katum, tasma yena kenaci upayena punapi tattha pabbajitabbameva”ti.  Te evam sammantayitva puna agantva visuddhattheravadinamantaram pavisitum asakkonta tadabbesam sattarasannam mahasavghikadinikayanam santikam upasavkamitva attano abbatitthiyabhavam ajanapetva pabbajitva pitakattayamugganhitva tabca viparivattetva tato kosambim gantva dhammavinayanasanaya upayam mantayitva 253-buddhavasse chasu thanesu vasanta (1) hemavatiko (2) rajagiriko (3) siddhatthiko (4) pubbaseliyo (5) aparaseliyo (6) vajiriyo (7) vetullo (8) andhako (9) abbamahasavghikoti nava abhinave nikaye uppadesum § .  Tesam namani ca laddhiyo ca kathavatthu-atthakathayam agatayeva.  

 Tesu hemavatika saddhammapatirupakam buddhabhasitabhavena dassetva 

 (1) vannapitakam nama gantham akamsu.  

 Rajagirika (2) avgulimalapitakam, 

 Siddhatthika (3) gulhavessantaram, 

 Pubbaseliya (4) ratthapalagajjitam, 

 Aparaseliya (5) alavakagajjitam,  vajirapabbatavasino (CS:pg.24) vajiriya (6) gulhavinayam nama gantham akamsu.  

 Teyeva sabbe mayajalatanta-samajatantadike aneke tantaganthe ca, maricikappa-herambhakappadike aneke kappaganthe ca akamsu.  

 Vetullavadino pana (7) vetullapitakamakamsu.  

 Andhaka ca (8) ratanakutadike ganthe, 

 Abbamahasavghika ca (9) akkharasariyadisuttante akamsu § .  

 Tesu pana saddhammapatirupakesu vetullavado, vajiriyavado, ratanakutasatthanti imaniyeva tini lavkadipamupagatani, abbani pana vannapitakadini jambudipeyeva nivattantiti nikayasavgahe vuttam.  Vannapitakadinampi pana lavkadipamupagatacchaya dissateva.  Tatha hi samantapasadikaya vinayatthakathayam (3 9-pitthe) 

 “Vannapitaka avgulimalapitakaratthapalagajjita-alavakagajjitagulhamaggagulhavessantara gulhavinaya vedallapitakani § pana abuddhavacananiyevati vuttan”ti ca.  

 Saratthappakasiniya Samyuttatthakathayampi (2 186-pitthe) 

 “Gulhavinayam gulhavessantaram gulhamahosadham vannapitakam avgulimalapitakam ratthapalagajjitam alavakagajjitam vedallapitakanti abuddhavacanam saddhammapatirupakam nama”ti ca– 

 Tesam patikkhepo dissati.  Na hi tani asutva, tesabca attham ajanitva sihalatthakathacariyehi tani patikkhipitum sakka, napi tam patikkhepavacanam jambudipikatthakathacariyanam vacanam bhavitum, mahamahindattherassa sihaladipam (CS:pg.25) gamanasamaye tesamyeva abhavato.  Tasma tani ca tadabbani ca mahayanikapitakani tamkalikani yebhuyyena sihaladipamupagataniti gahetabbani.  Tesu ca vajjiputtakaganapariyapannassa dhammarucinikayassa pitakanam tadupagamanam pubbeva vuttam.  Tadabbesam pana tadupagamanam evam veditabbam.  

 Vetullavadassa pathamaniggaho 
 Voharakatissarabbo kale (758-780-bu-va) abhayagirivasino dhammarucinikayika pubbe vuttappakarena sasanavinasanatthaya bhikkhuvesadharihi vetullavadibrahmanehi racitam vetullapitakam sampatiggahetva “idam buddhabhasitan”ti dassenti.  Tam mahaviharavasino theravadika dhammavinayena samsandetva adhammavadoti patikkhipimsu.  Tam sutva raja sabbasatthaparagum kapilam nama amaccam pesetva vinicchayam karapetva abuddhabhasitabhavam batva sabbam vetullapotthakam jhapetva talladdhike ca papabhikkhu niggahetva buddhasasanam jotesi § .  Vuttabhetam mahavamse– 

 36-41. “Vetullavadam madditva, karetva papaniggaham; 

 
Kapilena amaccena, sasanam jotayi ca so”ti.  

 Sagaliyanikayuppatti 
 Punapi te abhayagirivasino gothabhayarabbo kale (797-810-bu-va) vetullavadam tatheva dassenti.  Tada pana tesu ussiliyatisso nama mahathero voharakatissarajakale vetullavadinam bhikkhunam kataniggaham sutva “vicaranasampannassa rabbo samaye tatheva bhaveyya, na bhaddakametan”ti cintetva “na mayam tehi ekato homa”ti tisatamatte bhikkhu gahetva dakkhinagiriviharam gantva dhammarucinikayato visum hutva vasi.  Tesu sagalo nama mahathero tattheva dakkhinagirimhi vasanto agamabyakhyanamakasi.  Tato patthaya tam theramarabbha tassantevasino sagaliya nama ahesum.  Tesampi (CS:pg.26) vado paccha mahasenarajakale jetavanavihare patthari § .  

 Vetullavadassa dutiyaniggaho 
 Gothabhayo pana raja pabcasu § viharesu mahabhikkhusavgham ekato sannipatetva tam pavattim pucchitva vetullavadassa abuddhabhasitabhavam batva tamvadino satthi papabhikkhu lakkhanahate katva ratthato pabbajesi, vetullapotthakani ca jhapetva buddhasasanam jotesi § .  

 Tada ratthato pabbajitesu tesu bhikkhusu keci kavirapattanam gantva tattha vasanti.  Tasmibca samaye eko abbatitthiyamanavako desantarato kaviramagantva pattanagamikehi tesam bhikkhunam katupaharam disva labhasakkaram nissaya tesam santike pabbajitva savghamittoti namena pakato ahosi.  So mahaviharavasinam dhammavinicchayam nissaya gothabhayarabba vetullavadahetu tesam bhikkhunam rattha pabbajitabhavam batva mahaviharavasinam kuddho hutva “vetullavadam va ne gahapessami, vihare va nesam ummuletva vinasessami”ti sihaladipam gantva rajanam pasadetva tassa dve putte sippam sikkhapessamiti arabhi.  Tathapi attano vadassa jananasamattham jetthatissam ohaya anagate attano vacanam karapetum sakkuneyyam kanittham mahasenakumarameva savganhitva sippam sikkhapesi.  Vituno accayena jetthatissakumare rajjam patte (810-819-bu-va) so tassa rabbo bhito kavirapattanameva gato § .  

 Mahasenarabbo pana kale (819-845-bu-va) so puna sihaladipamagantva abhayagirivihare vasanto mahaviharavasihi vetullavadam gahapetum nanapakarehi vayamamakasi.  Tathapi tehi tam gahapetum asakkonto rajanam upasavkamitva nanakaranehi sabbapetva (CS:pg.27) “yo koci ekassapi bhikkhussa mahaviharavasino aharam dadeyya, tassa satam dando”ti rabbo anaya nagare bherim carapesi.  Tada mahaviharavasino nagare pindaya caranta tayo divase bhikkhamaladdha mahapasade sannipatitva “sace mayam khudahetu adhammam dhammoti ganheyyama, bahu jana tam gahetva apayagamino bhavissanti, mayabca sabbe savajja bhavissama, tasma na mayam jivitahetupi vetullavadam patigganhissama”ti sammantayitva mahaviharadike sabbavihare chaddetva rohanajanapadabca malayapadesabca agamimsu § .  

 Vetullavado 
 Kidiso vetullavado nama, yato mahaviharavasino ativiya jigucchimsuti? Idani vetullavadassa sarupam sabbakarena pakasetum na sakka, vetullanamena potthakanam va nikayassa va etarahi apakatabhavato.  Abhidhammapitake pana kathavatthu-atthakathayam § katipaya vetullavada agata.  Katham?– 

 “Paramatthato maggaphalaneva savgho, maggaphalehi abbo savgho nama natthi, maggaphalani ca na kibci patigganhanti, tasma na vattabbam savgho dakkhinam patigganhati”ti ca (1).  

 “Maggaphalaneva savgho nama, na ca tani dakkhinam visodhetum sakkonti, tasma na vattabbam savgho dakkhinam visodheti”ti ca (2).  

 “Maggaphalaneva savgho nama, na ca tani kibci bhubjanti, tasma na vattabbam savgho bhubjati pivati khadati sayati”ti ca (3).  

 Maggaphalaneva savgho nama, na ca sakka tesam kibci datum, na ca tehi patigganhitum, napi tesam danena koci upakaro ijjhati, tasma na vattabbam savghassa dinnam mahapphalan”ti ca (4).  

 “Buddho bhagava na kibci paribhubjati, lokanuvattanattham pana paribhubjamanam viya attanam dasseti, tasma nirupakaratta na vattabbam tasmim dinnam mahapphalan”ti ca (5).  

 “Bhagava (CS:pg.28) tusitabhavane nibbatto tattheva vasati, na manussalokam agacchati, nimmitarupamattakam panettha dasseti”ti ca (6).  

 “Tusitapure thito bhagava dhammadesanatthaya abhinimmitam pesesi, tena ceva, tassa ca desanam sampaticchitva ayasmata anandena dhammo desito, na buddhena bhagavata”ti ca (7).  

 “Ekadhippayena methuno dhammo patisevitabbo.  Ayam panettha attho– karubbena va ekena adhippayena ekadhippayo, samsare va ekato bhavissamati itthiya saddhim buddhapujadini katva panidhivasena eko adhippayo assati ekadhippayo, evarupo dvinnampi jananam ekadhippayo methuno dhammo patisevitabbo”ti ca (8) evam vetullavadinam laddhiyo agata, ettakayeva nesam vada theravadaganthavasena dani pabbayanti.  

 Ettha ca adito catuhi vadehi suttantagatasavgho ca miccha gahito, vinayagatasavgho ca sabbatha patikkhitto.  Tadanantaram tayo vada issaranimmanavadanuvattaka.  Antimassa pana asaddhammavadabhavo ativiya pakatoti.  

 Abhidhammasamuccaye pana vetullapitakassa bodhisattapitakabhavo pakasito, tasma saddhammapundarikasuttadike bodhisattapitake agatavadopi “vetullavado”ti veditabbo § .  

 Mahaviharanasanam 
 Mahaviharavasisu pana vuttappakarena sabbavihare chaddetva gatesu savghamitto papabhikkhu rajanam sabbapetva lohapasadadike catusatthyadhike tisatamatte parivenapasade nasetva samulam uddharapetva abhayagiriviharam anayapesi.  Viharabhumiyabca kasapetva aparanne vapapesi.  Evam tada mahaviharo nava vassani bhikkhuhi subbo ahosi avasavirahito ca.  Atha raja meghavannabhayassa nama kalyanamittabhutassa amaccassa santajjanapubbavgamena vacanena (CS:pg.29) mahaviharam puna pakatikam katva te capi apakkante bhikkhu anetva catuhi paccayehi upatthahi § .  

 Jetavanavasinikayuppatti 
 Punapi raja dakkhinaramavasimhi jimhamanase kuhakatissatthere pasanno hutva tassatthaya mahaviharasimabbhantare jotivanuyyane jetavanaviharam karetumarabhi.  Mahaviharavasino bhikkhu tam nivaretum asakkonta punapi tato apakkamimsu.  Tadapi mahaviharo nava masani bhikkhuhi subbo ahosi.  Raja pana attano ajjhasayavaseneva tattha jetavanaviharam karetva tassa kuhakatissattherassa adasiyeva.  Tattha dakkhinagiriviharato sagaliya bhikkhu agantva vasimsu.  Paccha ca te ambasamanerasilakalarabbo kale (1067-1080-bu-va) vetullavadino ahesum § .  

 Evam acariyabuddhaghosattherassa sihaladipamagamanakalato (965-bu-va) pubbeyeva visuddhattheravadihi mahaviharavasihi viruddhasamaya abhayagirivasino (455-bu-va) sagaliya (797-810-bu-va) jetavanavasino (829-845-bu-va) cati tayo nikaya uppanna ahesum.  Tesu pana abhayagirivasinoyeva visesato pakata ceva honti balavanto ca.  Tatha hi te visuddhattheravadapitakabca vajjiputtakapariyapannadhammarucinikayapitakabca mahisasakadinikayapitakabca mahayanapitakabca sampaticchanti.  Tesu dhammarucinikayapitakassa sampaticchitabhavo pakatoyeva.  Mahisasakadinikayapitakassa sampaticchitabhavo pana phahiyannamassa cinabhikkhuno addhanakkamasallakkhanakathaya ceva atthakathasu patikkhittavannapitakadinamavasena ca veditabbo, tatha mahayanapitakassa sampaticchitabhavopi.  

 Phahiyamaddhanakkamakatha 
 Phahiyannamena hi cinabhikkhuna 956-buddhavasse sihaladipato sakkatabhasaropitam mahisasakavinayapitakabca dighagamo ca samyuttagamo ca sannipatapitakabca attana saha cinaratthamanitanti tassa addhanakkamakathayam (CS:pg.30) dassitam.  Tabca sabbam abhayagiriviharatoyeva laddhamassa, mahaviharavasinam sakkataropitapitakabhavato.  Atthakathayam patikkhittavannapitakadini ca tattheva bhaveyyum, mahaviharavasihi tesam appatiggahitabhavato.  Tatha “phahiyambhikkhussa sihaladipe pativasanakale (954-956-bu-va) mahavihare tisahassamatta bhikkhu vasanti, te theravadapitakameva ugganhanti, na mahayanapitakam.  Abhayagirivihare pabcasahassamatta bhikkhu vasanti, te pana dvepi pitakani ugganhanti mahayanapitakabceva theravadapitakabca”ti ca teneva cinabhikkhuna dassitam.  

 Yasma pana abhayagirivasino mahayanapitakampi ugganhanti, tasma tasmim vihare mahayanikanam padhanacariyabhutehi assaghosanagajjunehi kataganthapi samvijjamanayeva bhaveyyum, tatoyeva tesam nayabca namabca acariyabuddhaghosattheropi abbepi tamkalika mahaviharavasino sutasampanna thera janeyyumyeva.  Apica dakkhina-indiyaratthe samuddasamipe guntajanapade nagarajunakondam nama thanamatthi, yattha nagajjuno mahayanikanam padhanacariyabhuto vasanto buddhasasanam patitthapesi.  Acariyabuddhaghosassa ca tandesikabhavanimittam dissati, tam pacchato (33-pitthe) avibhavissati.  Tasmapi acariyabuddhaghosatthero nagajjunassa ca assaghosassa ca nayabca namabca janeyyayevati sakka anuminitum.  

 Janatoyeva pana tesam nayassa va namassa va attano atthakathayamappakasanam tesam nikayantarabhavatoyevassa.  Tatha hi tesam assaghosanagajjunanam assaghoso § theravadato bhinnesu ekadasasu ganesu sabbatthivadagane pariyapanno, nagajjuno ca mahasavghika-cetiyavadiganadihi jate mahayananikaye pariyapanno, (CS:pg.31) mahaviharavasino ca aditoyeva patthaya nikayantarasamayehi asammissanattham attano pitakam ativa adaram katva rakkhanti, ayabca acariyabuddhaghoso tesamabbataro.  Vuttabhi tassa ganthanigamanesu “mahaviharavasinam vamsalavkarabhutena”ti.  Tasma “acariyabuddhaghoso tesam nayam janantoyeva attano ganthesu nikayantarasamayehi asammissanattham nappakasesi”ti veditabbam.  

 Ettavata ca yani “bodhimandasamipamhi, jato brahmanamanavo”ti-adina vuttassa mahavamsavacanassa vicaranamukhena acariyabuddhaghosassa vambhanavacanani dhammanandakosambina vuttani, tani amulakabhavena anuvicaritani.  Tathapi “acariyabuddhaghoso bodhimandasamipe jato”ti etam pana attham sadhetum dalhakaranam na dissateva thapetva tam mahavamsavacanam, yampi buddhaghosuppattiyam vuttam, tampi mahavamsameva nissaya vuttavacanatta na dalhakaranam hotiti.
 Marammaratthikabhavakatha 
 Ekacce pana marammaratthika “acariyabuddhaghoso marammaratthe sathum nama nagarato sihaladipam gantva savgahatthakathayo akasi”ti vadanti.  Tam dhammanandena anujanitva “tampi thokam yuttisampannam, aham evam saddahami ‘buddhaghoso dakkhina-indiyaratthe telavgajatiko’ti, telavgajatika ca bahu jana marammaratthe ca indocina ratthe ca gantva vasanti, talhiva: iti voharo ca tatoyeva telavgapadato uppanno.  Tatha ‘buddhaghoso atthakathayo katva sihaladipato marammarattham gantva pacchimabhage tattheva vasi’tipi gahetum sakka, tassa hi gantha marammaratthe sihalaratthatopi surakkhitatara honti”ti ca vatva patitthapitam.  

 Dakkhina-indiyaratthikabhavayutti 
 Bahu pana adhunika vicakkhana dhammanandadayo “acariyabuddhaghosatthero dakkhina-indiyaratthiko”ti vadanti.  Ayam panettha yutti, yebhuyyena hi atthakathatikakara thera dakkhina-indiyaratthikayeva.  Tatha (CS:pg.32) hi buddhavamsatthakathaya ca abhidhammavataratthakathaya ca vinayavinicchayatthakathaya ca karako acariyabuddhadattatthero colaratthe tambapanninadiyam uraganagare jato acariyabuddhaghosena ekakaliko ca.  Paramatthavinicchaya-namarupapariccheda-abhidhammatthasavgahanam karako acariya-anuruddhatthero § kabcivararatthe kaverinagarajatiko.  Khuddakanikayapariyapanna-udanadipaliya samvannanabhutaya paramatthadipaniya karako acariyadhammapalattheropi dakkhina-indiyaratthe kabcipurajatiko.  Tathevayampiti veditabbo.  Vuttabhi manorathapuraniya nama avguttaratthakathaya nigamane– 

 “Ayacito sumatina, therena bhadantajotipalena; 

 Kabcipuradisu maya, pubbe saddhim vasantena”ti.  

 Ettha ca kabcipuram nama madarasanagarassa isakam pacchimanissite dakkhinadisabhage pabcacattalisamilappamane padese idani kabjivara iti voharitanagarameva.  

 Tatha papabcasudaniya nama majjhimatthakathaya nigamanepi– 

 
“Ayacito sumatina, therena buddhamittena; 

 Pubbe mayuraduta § pattanamhi saddhim vasantena”ti– vuttam.  

 Ettha ca mayuradutapattanam nama idani madarasanagarasamipe milapora iti voharitatthananti poranappavattigavesihi vuttam.  

 Imahi pana nigamanagathahi dakkhina-indiyarattheyeva nivutthapubbatam pakaseti, bodhimandasamipe va, marammaratthe va nivutthapubbataya pakasanabca na dissati.  Tena acariyabuddhaghoso dakkhina-indiyaratthiko na hotiti na sakka patikkhipitum.  

 Samantapasadikayampi vinayatthakathayam (3 13) acariyena evam vuttam– 

 “Yam (CS:pg.33) pana andhakatthakathayam ‘aparikkhitte pamukhe anapattiti bhumiyam vina jagatiya pamukham sandhaya kathitan’ti vuttam, tam andhakaratthe patekkasannivesa ekacchadana gabbhapaliyo sandhaya vuttan”ti.  

 Imina pana vacanena “andhakatthakatha andhakaratthikehi therehi kata”ti pakata hoti, acariyabuddhaghosopi ca andhakatthakathaya sandhayabhasitampi tandesikagabbhapalisannivesakarampi sutthu janati, tasma tandesiko na hotiti na sakka vattunti.  

 Tatha imassapi visuddhimaggassa nigamane– “morandakhetakavattabbena”ti vuttam.  Ettha ca khetoti padassa gamoti va, janapadanam kassakanam nivasoti va, khuddakanagaranti va tayo attha sakkatabhidhane pakasita, dakkhina-indiyaratthesu ca yavajjatanapi gamo khedati vohariyati.  Tasma morandavhaye khete jato morandakhetako, morandakhetako iti vattabbo morandakhetakavattabbo, tena morandakhetakavattabbenati vacanattham katva “morandagame jatoti vattabbena therena”ti attho gahetabbo.  Idani pana dakkhina-indiyaratthe guntajanapade nagarajunakondato ekapannasamilamatte (51) amaravatito ca atthapannasamilamatte (58) padese kotanemalipuriti ca gundalapalliti ca voharitam thanadvayamatthi, tattha ca bahuni buddhasasanikaporanasantakani ditthani, nemaliti telaguvoharo ca morassa, gundalu iti ca andassa, tasma tam thanadvayameva pubbe morandakhetoti voharito acariyabuddhaghosassa jatigamo bhaveyyati poranatthanagavesihi gahito.  Yasma panetam “morandakhetakavattabbena”ti padam “morandagamajatena”ti padam viya palinayanucchavikam na hoti, abbehi ca bahuhi visesanapadehi ekato atthatva visesyapadassa pacchato visum thitam, agamatthakathadisu ca na dissati, tasma etam kenaci tamkalikena acariyassa jatitthanam sabjanantena pakkhittam viya dissatiti.  

 Imesu pana tisu “acariyabuddhaghoso bodhimandasamipe jatoti ca marammaratthikoti ca dakkhina-indiyaratthiko”ti ca vuttavacanesu pacchimameva balavataram hoti acariyasseva vacananissitatta, tasma (CS:pg.34) tadeva nissaya acariyabuddhaghosattherassa uppatti evam veditabba.  

 Acariyabuddhaghosattherassa atthuppatti 
 Acariyabuddhaghoso dasame buddhavassasatake (901-1000-bu-va) dakkhina-indiyaratthe morandagame brahmanakule jato, so tisu vedesu ceva sabbavijjasippaganthesu ca paravgato hutva buddhasasanadhammam sutva tampi ugganhitukamo tasmimyeva dakkhina-indiyaratthe ekasmim theravadikavihare mahaviharavasinam revatattherappamukhanam bhikkhunam santike pabbajjabceva upasampadabca ganhitva pitakattayapalimugganhi.  So evam pitakattayapalimugganhantoyeva abbasi “ayamekayanamaggo dassanavisuddhiya nibbanasacchikiriyaya”ti.  Acariyupajjhaya ca tassa visitthabanappabhavasampannabhavam batva “imassa buddhasasane kittighoso buddhassa viya pavattissati”ti sampassamana “buddhaghoso”ti namamakamsu.  Tena vuttam “buddhaghosoti garuhi gahitanamadheyyena”ti.  

 So evam pitakattayapalimugganhitva madarasa nagarasamipatthanabhute mayuradutapattanamhi ca kabcipuradisu ca vasanto andhakatthakathaya paricayam katva taya asantutthacitto sihalatthakathasupi paricayam katukamo ta ca palibhasamaropetva abhinavikatumasisanto sihaladipamagamasi.  Tasmibca kale sihaladipe mahanamo nama raja rajjam kareti, so ca raja abhayagirivasisu pasanno teyeva visesato pagganhati.  

 Ekacce pana adhunika vicakkhana evam vadanti “acariyabuddhaghosassa sihaladipagamanena sirimeghavannarajakalato (846-bu-va) puretaramyeva bhavitabban”ti.  Idabca nesam karanam, tassa rabbo navavassakale (855-bu-va) buddhassa dathadhatukalivgaratthato sihaladipamanita, tato patthaya sihalarajano anusamvaccharam mahantam dhatupuja-ussavam karonti.  Yadi ca acariyabuddhaghoso tato paccha sihaladipamagaccheyya, tampi pasadikam mahussavam disva attano ganthesu pakaseyya yatha phahiyam nama cinabhikkhu mahanamarajakale (953-975-bu-va) tam disva attano addhanakkamakathayam pakasesi, na pana acariyassa ganthesu (CS:pg.35) tampakasana dissati, tenetam bayati “acariyabuddhaghoso dathadhatusampattakalato (855-bu-va) puretaramyeva sihaladipamagantva atthakathayo akasi”ti.  Tam pana na dalhakaranam hoti, tipitakapaliya hi atthasamvannanaya yam va tam va attano paccakkhadittham pakasetabbam na hoti, na ca atthasamvannana addhanakkamakathasadisa.  Kibca bhiyyo, samantapasadikaya vinayatthakathayam dipavamsatopi kibci anetva pakasitam, dipavamse ca yava mahasenarajakala (819-845-bu-va) pavatti pakasitati sirimeghavannarajakalato (845-873-bu-va) pubbe dipavamsoyeva likhito na bhaveyya.  Yadi ca atthakathayo tato pubbeyeva kata bhaveyyum, katham tattha dipavamso sakka pakasetunti.  

 Acariyabuddhaghoso pana sihaladipam pattakale (965-bu-va) mahaviharameva gantva tattha sihalamahatheranam santike sihalatthakathayo suni.  Vuttabhi samantapasadikayam– 

 “Maha-atthakathabceva, mahapaccarimeva ca; 

 Kurundibcati tissopi, sihalatthakatha ima.  

 Buddhamittoti namena, vissutassa yasassino; 

 Vinayabbussa dhirassa, sutva therassa santike”ti § .  

 Imina pana atthakathavacanena maha-atthakathadinam tissannamyeva atthakathanam sutabhavo dassito.  Samantapasadikayam pana savkhepa-andhakatthakathanampi vinicchayo dassitoyeva, kasma pana ta acariyena sihalattheranam santike na sutati? Tasu hi andhakatthakatha tava andhakaratthikabhavato, kataparicayabhavato ca na sutati pakatoyevayamattho.  Savkhepatthakatha pana mahapaccaritthakathaya samkhittamattabhavato na sutati veditabba.  Tatha hi vajirabuddhitikayam gantharambhasamvannanayam §  culapaccaritthakatha-andhakatthakathanampi adi-saddena savgahitabhavo vutto, saratthadipani-vimativinodanitikasu § pana andhakasavkhepatthakathanam savgahitabhavo vutto, samantapasadikayabca culapaccariti namam kuhibcipi na dissati, mahatthakatha mahapaccari kurundi andhakasavkhepatthakathati (CS:pg.36) imaniyeva namani dissanti, bahusu ca thanesu “savkhepatthakathayam pana mahapaccariyabca vuttan”ti-adina §  dvinnampi samanavinicchayo dassito.  Tasma vajirabuddhiyam culapaccariti vuttatthakatha mahapaccarito uddharitva savkhepena katatthakatha bhaveyya, sa ca savkhepena katatta savkhepatthakatha nama jata bhaveyya.  Evabca sati mahapaccariya sutaya sapi sutayeva hotiti na sa acariyena sutati veditabba.  

 Evam sihalatthakathayo sunantasseva acariyabuddhaghosassa tikkhagambhirajavanabanappabhavavisesasampannabhavabca paramavisuddhasaddhabuddhiviriyapatimanditasilacarajjavamaddavadigunasamudaya- samuditabhavabca sakasamayasamayantaragahanajjhogahanasamatthapabbaveyyatti- yasamannagatabhavabca anekasatthantarocitasamvannananayasukovidabhavabca batva tamsavanakiccaparinitthitakale savghapaladayo thera tam visuddhimaggadiganthanam karanatthaya visum visum ayacimsu.  Ettha ca acariyassa yathavuttagunehi sampannabhavo attano vacaneneva pakato.  Vuttabhi attano ganthanigamanesu– 

 “Paramavisuddhasaddhabuddhiviriyapatimanditena silacarajjavamaddavadigunasamudayasamuditena sakasamayasamayantaragahanajjhogahanasamatthena pabbaveyyattiyasamannagatena”ti-adi.  

 Tattha sakasamayasamayantaragahanajjhogahanasamatthenati padena acariyabuddhaghosatthero mahaviharavasinam visuddhattheravadinam desananayasavkhate sakasamaye ca mahasavghikadimahayanikapariyosananam nikayantarabhutanam paresam pitakaganthantaravadanayasavkhate parasamaye ca tatha tamkalika-abbatitthiyasamanabrahmananam vedattayadisavkhate parasamaye ca kovido, tesam sakasamayaparasamayanam durogahadubbodhatthasavkhate gahanatthanepi ca ogahitum samatthoti dipeti.  Pabbaveyyattiyasamannagatoti padena acariyabuddhaghosatthero poranatthakathayo savkhipitubca patisavkharitubca samatthoti dipetiti veditabbo.  

 Ayacanakaranam 
 Kasma (CS:pg.37) pana te tam ayacimsuti? Vuccate, mahaviharavasino hi aditoyeva patthaya pitakattayam yatha tisu savgitisu palibhasaya savgitam, yatha ca vattagamanirajakale (455-467-bu-va) potthakesu aropitam, tatha poranam palipitakameva ugganhanti ceva vacenti ca, na sakkataropitapitakam.  Atthakathayo ca tivassasatamattato pure kata.  Tatha hi atthakathasu vasabharajakalato (609-653-bu-.) paccha sihalikattheranabceva abbesabca vatthu na dissati thapetva mahasenarajavatthum § , yava acariyabuddhaghosakalapi ca ta eva poranatthakathayo atthi na abhinavikata.  Tena tesam pitakesu yebhuyyena jana paricayam katum asabjatabhilasa honti asabjatussaha.  Dipantaresu ca attano pitakam pattharapetum na sakkonti atthakathanam dipabhasaya abhisavkhatatta.  Abhayagirivasino pana vattagamanirajakalato patthaya sakkatabhasaropitam dhammarucinikayadipitakampi mahayanapitakampi navam navam pariyapunanti ceva vacenti ca, tena tesam pitakesu yebhuyyena jana paricayam katum sabjatabhilasa honti sabjatussaha, navam navameva hi satta piyayanti.  Tatoyeva te dipantaresupi attano vadam pattharapetum sakkonti.  Tasma te mahaviharavasino thera attano sihalatthakathayo palibhasaya abhisavkharitukama tatha katum samattham acariyabuddhaghosattherassa banappabhavavisesam yathavuttagunasampannabhavabca batva ayacimsuti veditabbam.  

 Visuddhimaggassa karanam 
 Tesu tava Visuddhimaggam acariyabuddhaghoso savghapalattherena ajjhesito mahaviharassa dakkhinabhage padhanaghare mahanigamassamino pasade § vasanto akasi.  Ettavata ca “so panesa visuddhimaggo kena kato, kada kato, kattha kato, kasma kato”ti imesam pabhanamattho vittharena vibhavito hoti.  

 Idani (CS:pg.38) kimattham katoti-adinam pabhanamattham pakasayissama.  Tattha kimattham katoti etassa pana pabhassa attho acariyeneva pakasito.  Katham? 

 “Sudullabham labhitvana, pabbajjam jinasasane; 

 Siladisavgaham khemam, ujum maggam visuddhiya.  

 Yathabhutam ajananta, suddhikamapi ye idha; 

 Visuddhim nadhigacchanti, vayamantapi yogino.  

 Tesam pamojjakaranam, suvisuddhavinicchayam; 

 Mahaviharavasinam, desananayanissitam.  

 Visuddhimaggam bhasissam, tam me sakkacca bhasato; 

 Visuddhikama sabbepi, nisamayatha sadhavo”ti § .  

 Tasma esa visuddhimaggo visuddhisavkhatanibbanakamanam sadhujananam silasamadhipabbasavkhatassa visuddhimaggassa yathavato jananatthaya katoti padhanappayojanavasena veditabbo.  Appadhanappayojanavasena pana catusu agamatthakathasu ganthasallahukabhavatthayapi katoti veditabbo.  Tatha hi vuttam agamatthakathasu– 

 “Majjhe visuddhimaggo, esa catunnampi agamanabhi; 

  Thatva pakasayissati, tattha yathabhasitamattham.  

 Icceva me kato”ti § .  

 Tannissayo 
 Kim nissaya katoti etassapi pabhassa attho acariyeneva pakasito.  Vuttabhi ettha gantharambhe– 

 “Mahaviharavasinam, desananayanissitan”ti § .  

 Tatha nigamanepi– 

 
“Tesam siladibhedanam, atthanam yo vinicchayo; 

 /Pabcannampi nikayanam, vutto atthakathanaye.  

 
Samaharitva tam sabbam, yebhuyyena sanicchayo; 

 Sabbasavkaradosehi, mutto yasma pakasito”ti § .  

 Imina (CS:pg.39) pana vacanena ayamattho pakato hoti– “visuddhimaggam kurumano acariyo mahaviharavasinam desananayasavkhata pabcannampi nikayanam poranatthakathayo nissaya tasu vuttam gahetabbam sabbam vinicchayam samaharitva akasi”ti.  Tasma ya ya ettha padavannana va vinicchayo va sadhakavatthu va dassiyati, tam sabbam tassa tassa niddharitapalipadassanikayasamvannanabhutaya poranasihalatthakathato anetva bhasaparivattanavaseneva dassitanti veditabbam.  Ayampi hi visuddhimaggo na kevalam attano banappabhavena kato, visum pakaranabhavena ca, atha kho catunnampi agamatthakathanam avayavabhaveneva kato.  Vuttabhi tasam nigamane– 

 
“Ekunasatthimatto, visuddhimaggopi bhanavarehi; 

 Atthappakasanatthaya, agamanam kato yasma.  

 
Tasma tena sahayam, atthakatha bhanavaragananaya; 

 Suparimitaparicchinnam, cattalisasatam hoti”ti-adi § .  

 Ya pana visuddhimagge maggamaggabanadassanavisuddhiniddese “ayam tava visuddhikathayam nayo.  Ariyavamsakathayam pana”ti-adina § dve katha vutta, tapi mahaviharavasinam desananaye antogadha imassa visuddhimaggassa nissayayevati veditabbati.  

 Takkaranappakaro 
 Kena pakarena katoti ettha anantarapabhe vuttappakareneva kato.  Tatha hi acariyo samyuttanikayato 

 “Sile patitthaya naro sapabbo, cittam pabbabca bhavayam; 

 Atapi nipako bhikkhu, so imam vijataye jatan”ti  § – 

 Imam gatham pathamam dassetva tattha padhanavasena vutta silasamadhipabbayo visum visum vittharato vibhajitva akasi.  Evam kurumano ca pabcahipi nikayehi silasamadhipabbapatisamyuttani suttapadani uddharitva tesam atthabca sihalatthakathahi bhasaparivattanavasena dassetva tasu vuttani sihalikavatthuni ca vinicchaye ca pakasesi.  Visesato pana tasmim (CS:pg.40) kale pakata sakasamayaviruddha samayantara ca bahusu thanesu dassetva sahetukam patikkhitta.  Katham? 

 Tattha hi cariyavannanayam “tatra purima tava tisso cariya pubbacinnanidana dhatudosanidana cati ekacce vadanti.  Pubbe kira itthappayogasubhakammabahulo ragacarito hoti, sagga va cavitva idhupapanno.  Pubbe chedanavadhabandhanaverakammabahulo dosacarito hoti, nirayanagayonihi va cavitva idhupapanno.  Pubbe majjapanabahulo sutaparipucchavihino ca mohacarito hoti, tiracchanayoniya va cavitva idhupapannoti evam pubbacinnanidanati vadanti.  Dvinnam pana dhatunam ussannatta puggalo mohacarito hoti pathavidhatuya ca apodhatuya ca.  Itarasam dvinnam ussannatta dosacarito.  Sabbasam samatta pana ragacaritoti.  Dosesu ca semhadhiko ragacarito hoti.  Vatadhiko mohacarito.  Semhadhiko va mohacarito.  Vatadhiko ragacaritoti evam dhatudosanidanati vadanti”ti ekaccevadam dassetva so “tattha yasma pubbe itthappayogasubhakammabahulapi sagga cavitva idhupapannapi ca na sabbe ragacaritaneva honti, na itare va dosamohacarita.  Evam dhatunabca yathavutteneva nayena ussadaniyamo nama natthi.  Dosaniyame ca ragamohadvayameva vuttam, tampi ca pubbaparaviruddhameva.  Tasma sabbametam aparicchinnavacanan”ti § patikkhitto.  Tam paramatthamabjusaya nama visuddhimaggamahatikayam “ekacceti upatissattheram sandhayaha, tena hi vimuttimagge tatha vuttan”ti-adina vannitam § .  

 Vimuttimaggapakaranam 
 Ko so vimuttimaggo nama? Visuddhimaggo viya silasamadhipabbanam visum visum vibhajitva dipako eko patipattigantho.  Tattha hi– 

 “Silam samadhi pabba ca, vimutti ca anuttara; 

 Anubuddha ime dhamma, gotamena yasassina”ti § – 

 Imam (CS:pg.41) gatham pathamam dassetva tadatthavannanavasena silasamadhipabbavimuttiyo visum visum vibhajitva dipita.  So pana gantho idani cinarattheyeva dittho, cinabhasaya ca parivattito (1048-bu-va) savghapalena nama bhikkhuna.  Kena pana so kuto ca tattha anitoti na pakatametam.  Tassa pana savghapalassa acariyo gunabhadro nama mahayaniko bhikkhu majjhima-indiyadesiko, so indiyaratthato cinarattham gacchanto pathamam sihaladipam gantva tato (978-bu-va) cinarattham gato.  Tada so tena anito bhaveyya § .  

 Tasmibhi vimuttimagge pubbacinnanidanadassanam dhatunidanadassanabca yatheva visuddhimagge ekaccevado, tathevagatam.  Dosanidanadassane pana “semhadhiko ragacarito, pittadhiko dosacarito, vatadhiko mohacarito.  Semhadhiko va mohacarito, vatadhiko ragacarito”ti tinnampi ragadosamohanam dosaniyamo vutto.  Acariyabuddhaghosena ditthavimuttimaggapotthake pana “pittadhiko dosacarito”ti patho uno bhaveyya.  

 Abbanipi bahuni visuddhimagge patikkhittani tattha vimuttimagge gahetabbabhavena dissanti.  Katham? 

 Silaniddese (1 8-pitthe) “abbe pana sirattho silattho, sitalattho silatthoti evamadinapi nayenettha attham vannayanti”ti patikkhitto atthopi tattha gahetabbabhavena dissati.  

 Tatha dhutavganiddese (1 78-pitthe) “yesampi kusalattikavinimuttam dhutavgam, tesam atthato dhutavgameva natthi, asantam kassa dhunanato dhutavgam nama bhavissati, dhutagune samadaya vattatiti vacanavirodhopi ca nesam apajjati, tasma tam na gahetabban”ti patikkhittam pabbattidhutavgampi tattha dissati.  Mahatikayam (1-104) pana “yesanti abhayagirivasike sandhayaha, te hi dhutavgam nama pabbattiti vadanti”ti vannitam.  

 Tatha pathavikasinaniddese (1 144) “patipadavisuddhi nama sasambhariko upacaro, upekkhanubruhana nama appana, sampahamsana nama (CS:pg.42) paccavekkhanati evameke vannayanti”ti-adina patikkhitta-ekevadopi tattha dissati.  Mahatikayam (1 172) pana “eketi abhayagirivasino”ti vannitam.  

 Tatha khandhaniddese (2 80-pitthe) “balarupam sambhavarupam jatirupam rogarupam ekaccanam matena middharupan”ti evam abbanipi rupani aharitva poranatthakathayam tesam patikkhittabhavo pakasito.  Mahatikayam “ekaccananti abhayagirivasinan”ti vannitam.  Tesu jatirupam middharupabca vimuttimagge dassitam.  Na kevalam dassanamattameva, atha kho middharupassa atthibhavopi “middham nama tividham aharajam utujam cittajabcati.  Tesu cittajameva nivaranam hoti, sesa pana dve arahatopi bhaveyyun”ti-adina sadhito.  

 Ettavata ca vimuttimagge visuddhimaggena asamanatthanam vuttabhavo ca abhayagirivasihi tassa ganthassa patiggahitabhavo ca sakka batum.  Abbanipi pana idisani asamanavacanani bahuni tattha samvijjantiyeva, tani pana sabbani na sakka idha dassetum.  

 Yebhuyyena panassa karanappakaro visuddhimaggassa viya hoti.  Ya ya hi pali abhidhammavibhavgato va patisambhidamaggato va abbasuttantehi va anetva sadhakabhavena visuddhimagge dassiyati, tatthapi sa sa pali yebhuyyena dissateva.  Tasu kabcimattam uddharitva anuminanatthaya dassayissama.  

 Ya visuddhimagge (1 47-pitthe) “pabca silani panatipatassa pahanam silan”ti-adika patisambhidamaggapali dassita, sa vimuttimaggepi dissateva.  

 Yabca visuddhimagge (1 137-pitthe) “samadhi kamacchandassa patipakkho …pe… vicaro vicikicchaya”ti vacanam petake vuttanti dassitam, tabca tatthapi tatheva dassetva “tipetake vuttan”ti niddittham.  Tipetaketi namabca petakopadesameva sandhaya vuttam bhaveyya.  Tattha hi vivicceva kamehiti pathasamvannanayam “alobhassa paripuriya kamehi viveko sampajjati, adosassa.  Amohassa paripuriya akusalehi dhammehi viveko (CS:pg.43) sampajjati”ti pathassa tipetake vuttabhavo dassito.  So ca patho petakopadese (262-pitthe) “tattha alobhassa paripuriya vivitto hoti kamehi”ti-adina dissati.  

 Yatha ca visuddhimagge (1 258-pitthe) “ayampi kho bhikkhave anapanassatisamadhi bhavito”ti-adika pali mahavaggasamyuttakato anetva dassita, tatheva tatthapi.  

 Yatha ca visuddhimagge (1 272-pitthe) “assasadimajjhapariyosanam satiya anugacchato”ti-adi pali ca (1 273-pitthe) kakacupamapali ca patisambhidamaggato anetva dassita, tatheva tatthapi.  

 Yatha ca visuddhimagge (2 69-pitthe) “katama cintamaya pabba”ti-adika ca pali “tattha katamam ayakosallan”ti-adika ca pali (2 71-pitthe) “dukkhe banam atthapatisambhida”ti-adika ca pali abhidhammavibhavgato anetva dassita, tatheva tatthapi.  Sabbapi ca tattha vutta ekavidhaduvidhadipabbapabhedakatha visuddhimagge vuttakathaya yebhuyyena samanayeva.  

 “Yena cakkhupasadena, rupani manupassati; 

 Parittam sukhumam etam, ukasirasamupaman”ti § – 

 Ayampi gatha vimuttimaggepi ayasmata sariputtattherena bhasitabhaveneva dassita.  Ukasirasamupamanti padam pana ukasamupamanti tattha dissati, tabca paramparalekhakanam pamadalekhamattameva siya.  

 Catusu saccesu visuddhimagge viya vacanatthato lakkhanato anunadhikato kamato antogadhanam pabhedato upamato ca vinicchayo dassito, so ca yebhuyyena visuddhimaggena § samanoyeva.  

 Yatha ca visuddhimagge (2 242-245) sammasanabanakathayam pabcannam khandhanam atitadi-ekadasavidhena ca aniccadilakkhanattayena ca visum visum sammasananayo dassito, tatheva tatthapi.  Cakkhadijaramaranapariyosanesu pana dhammesu dhammavicarapariyosananam satthiya eva dhammanam aniccadilakkhanattayena sammasananayo tattha dassito.  

 Visuddhimagge (CS:pg.44) pana ditthivisuddhiniddese (2 230-232-pitthesu) vutta “yamakam namarupabca …pe… ubho bhijjanti paccaya”ti gatha ca, “na cakkhuto jayare”ti-adika cha gathayo ca, “na sakena balena jayare”ti-adika cha gathayo ca vimuttimagge bhavganupassanabanakathayam dassita.  Tasu appamattakoyeva pathabhedo dissati.  

 Visuddhimagge (2 261-2-pitthesu) arupasattakesu ariyavamsakathanayena vutto kalapato ca yamakato ca sammasananayo vimuttimagge ettheva bhavganupassanabanakathayam dassito.  

 Vimuttimagge buddhanussatikathayam lokaviduti padassa atthavannanayam sattalokasavkharalokavasena dveyeva loka dassita, na pana okasaloko yatha visuddhimagge (1 199-200-pitthesu).  

 Ettavata ca vimuttimaggo nama gantho kidisoti sakka anuminitum.  So pana yatha na mahaviharavasinam gantho hoti, evam mahayanikanampi na hotiyeva theravadapitakameva nissaya katabhavato.  Yasma pana tattha na kibcipi sihaladipikam namam va theravado va dissati, tasma so sihaladipe kataganthopi na hoti.  Indiyaratthikam pana namabca voharo ca tattha bahusu thanesu dissati, tasma indiyaratthe kataganthova bhaveyya.  Yasma cassa petakopadesam nissitabhavo bahusu thanesu dissati, visesato pana middharupassa atthibhavo ca, arahatopi tassa atthibhavo ca tameva nissaya dassiyati, patisambhidamaggaganthipade ca petaketi padassa § atthavannanayam “suttantapitakatthaya atthakatha petakam mahisasakanam gantho”ti vannito.  Tasma eso vimuttimaggo mahisasakanikayikena kato bhaveyyati amhakam mati.  

 Nissayatthakathavibhavana 
 Visuddhimaggo pana na kevalam pubbe vuttappakareneva kato, atha kho vuccamanappakarenapi.  Tatha hi acariyabuddhaghosatthero poranatthakathahi samaharitva bhasaparivattanavasena dassentopi ya ya atthavannana (CS:pg.45) va vinicchayo va samsayitabbo hoti, tattha tattha vinayatthakathayam vuttanti va (1 263), vinayatthakathasu vuttam, majjhimatthakathasu panati va (1 70), avguttarabhanakati va (1 72), atthakathacariyanam matanusarena vinicchayoti va (1 99), vuttampi cetam atthakathasuti va (1 118), tam atthakathasu patikkhittanti va (1 134), dighabhanakasamyuttabhanakanam matanti va, majjhimabhanaka icchantiti va (1 267), atthakathasu vinicchayoti va, evam tava dighabhanaka, majjhimabhanaka panahuti va (1 277), avguttaratthakathayam pana …pe… ayam kamo vutto, so paliya na sametiti va (1 309), evam tava majjhimabhanaka, samyuttabhanaka panati va (2 62), samyuttatthakathayam vuttanti va (2 63), atthakathayam panati va (2 80) evam tamtam-atthavannanavinicchayanam nissayampi vibhavetva pacchimajananam uppajjamanasamsayam vinodentoyeva te dassesi.  

 Tenimassa visuddhimaggassa karanakale sabbapi sihalatthakathayo acariyassa santike santiti ca, pubbeyeva ta acariyena sihalattheranam santike sutati ca, tahi gahetabbam sabbam gahetva ayam visuddhimaggo acariyena likhitoti ca ayamattho ativiya pakato hoti.  Tasma yam mahavamse– 

 “Savgho gathadvayam tassa’dasi samatthiyam tava”ti-adina “gathadvayameva oloketva kibcipi abbam potthakam anoloketva acariyabuddhaghoso visuddhimaggam akasi”ti adhippayena abhitthutivacanam vuttam, tam abhitthutimattamevati veditabbam.  

 Poranavacanadassanam 
 Na kevalam acariyo atthakathayoyeva nissayabhavena dassesi, atha kho “porana panahu”ti-adina porananam vacanampi dassesiyeva.  Tadettha dvavisatiya thanesu dittham 

§ .  Ke panete porana nama? Yava catutthasavgitikala savgitikaresu pariyapanna va (CS:pg.46) tadisa va mahatherati veditabba.  Tatha hi patisambhidamagge (292-3-pitthesu).  

 “Obhase ceva bane ca, pitiya ca vikampati …pe… 

 Dhammuddhaccakusalo hoti, na ca vikkhepam gacchati”ti– 

 Evamagata gathayo idha (273-4-pitthesu) porananam vacanabhavena dassita.  Yadi cima gathayo savgitikarehi pakkhitta bhaveyyum yatha parivarapaliyam (3-pitthe) agata acariyaparamparadipika gathayo, ta hi samantapasadikayam (1 46-pitthe) poranavacanabhavena dassita, evam sati teyeva savgitikara poranati veditabba.  Atha patisambhidamaggadesakeneva bhasita bhaveyyum, te viya garukaraniya paccayika saddhayitabbaka mahathera poranati veditabba.  Samantapasadikasumavgalavilasini-adisu “porana pana evam vannayanti”ti-adina vuttatthanesupi tadisava acariya poranati vutta.
 Vinayatthakathakaranam
 Acariyo pana imam visuddhimaggapakaranam yathavuttappakarena katva abbapi tipitakatthakathayo anukkamena akasi.  Katham? Samantapasadikam nama vinayatthakatham buddhasirittherena ajjhesito mahaviharassa dakkhinabhage padhanagharaparivene mahanigamassamino pasade vasanto akasi.  Sa panesa siripaloti namantarassa mahanamarabbo visatimavasse (973-bu-va) araddha ekavisatimavasse (974-bu-va) nitthanappatta ahosi.  Tabca pana karonto mahamahindattherenabhatam sihalabhasaya savkhatam maha-atthakatham tassa sariram katva mahapaccarikurundisavkhepa-andhakatthakathahi ca gahetabbam gahetva sihaladipe yava vasabharajakala pakatanam porana vinayadharamahatheranam vinicchayabhutam theravadampi pakkhipitva akasi.  Vuttabhetam samantapasadikayam– 

 “Samvannanam tabca samarabhanto, tassa maha-atthakatham sariram; 

 Katva mahapaccariyam tatheva, kurundinamadisu vissutasu.  

 Vinicchayo (CS:pg.47) atthakathasu vutto, yo yuttamattham apariccajanto; 

 Tatopi antogadhatheravadam, samvannanam samma samarabhissan”ti ca.  

 “Mahameghavanuyyane, bhumibhage patitthito; 

 Mahaviharo yo satthu, mahabodhivibhusito.  

 Yam tassa dakkhine bhage, padhanagharamuttamam; 

 Sucicarittasilena, bhikkhusavghena sevitam.  

 Ularakulasambhuto, savghupatthayako sada; 

 Anakulaya saddhaya, pasanno ratanattaye.  

 Mahanigamasamiti, vissuto tattha karayi; 

 Carupakarasabcitam, yam pasadam manoramam.  

 Sandacchayatarupetam, sampannasalilasayam; 

 Vasata tatra pasade, mahanigamasamino.  

 Sucisilasamacaram, theram buddhasirivhayam; 

 Ya uddisitva araddha, iddha vinayavannana.  

 Palayantassa sakalam, lavkadipam nirabbudam; 

 Rabbo sirinivasassa § , siripalayasassino.  

 Samavisatime vasse, jayasamvacchare ayam; 

 Araddha ekavisamhi, sampatte parinitthita.  

 Upaddavakule loke, nirupaddavato ayam; 

 Ekasamvacchareneva, yatha nittham upagata”ti § ca.  

 Ayabca samantapasadika vinayatthakatha adhuna mudditachatthasavgitipotthakavasena sahassato upari atthapannasadhikatisatamattapitthaparimana (1358) hoti, tassa ca ekasamvaccharena nitthapitattam upanidhaya catuvisadhikasattasatamattapitthaparimano (724) visuddhimaggopi antamaso chappabcamasehi nitthapito bhaveyyati sakka batum.  Tasma yam buddhaghosuppattiyam mahavamsavacanam nissaya “visuddhimaggo acariyabuddhaghosena (CS:pg.48) ekaratteneva tikkhattum likhitva nitthapito”ti abhitthutivacanam vuttam, tam takkarakassa abhitthutimattamevati veditabbam.  

 Nanu ca imissam atthakathayam “sumavgalavilasiniyan”ti-adina visesanamavasena agamatthakathanam atideso dissati § , kathamimissa tahi pathamataram katabhavo veditabboti? Acariyassa atthakathasu abbamabbatidesato, vinayapitakassa garukatabbatarabhavato, mahaviharavasihi visesena garukatabhavato, savgitikkamanurupabhavato, idheva paripunnanidanakathapakasanato, nigamane ca pathamam sihalatthakathayo sutva karanappakasanato thapetva visuddhimaggam ayameva pathamam katati veditabba.  Visuddhimagge pana vinayatthakathayanti va vinayatthakathasuti va majjhimatthakathasuti va evam samabbanamavaseneva atideso dissati, na samantapasadikadivisesanamavasena.  Tasmassa sabbapathamam katabhavo pakatoyeva.  Agamatthakathanam idhatideso § imissapi tatthati § evam abbamabbatideso pana acariyassa manasa suvavatthitavasena va sakka bhavitum, apubbacarimaparinitthapanena va.  Katham? Acariyena hi visuddhimaggam sabbaso nitthapetva samantapasadikadim ekekamatthakatham karonteneva yattha yattha atthavannana vittharato abbatthakathasu pakasetabba hoti, tattha tattha “imasmim nama thane kathessami”ti manasa suvavatthitam vavatthapetva tabca atidisitva yathavavatthitathanappattakale tam vittharato kathentena ta kata va bhaveyyum.  Ekekissaya va nitthanasannappattakale tam thapetva abbabca abbabca tatha katva sabbapi apubbacarimam parinitthapita bhaveyyunti evam dvinnam pakaranamabbataravasena acariyassatthakathasu abbamabbatideso hotiti veditabbanti.  

 Agamatthakathakaranam 
 Sumavgalavilasinim nama dighanikayatthakatham pana acariyo sumavgalaparivenavasina dathanagattherena ayacito akasi.  Vuttam hetametissa nigamane–   “Ayacito (CS:pg.49) sumavgala-parivenanivasina thiragunena.  

 Dathanaga savgha, ttherena theravamsanvayena.  

 Dighagamassa dasabala-gunaganaparidipanassa atthakatham.  

 Yam arabhim sumavgala-vilasinim nama namena.  

 Sa hi maha-atthakathaya, saramadaya nitthita esa”ti § .  

 Papabcasudanim nama majjhimanikayatthakatham bhadantabuddhamittattherena pubbe mayuradutapattane attana saddhim vasantena ayacito akasi.  Vuttam hetametissa nigamane– 

 “Ayacito sumatina, therena bhadantabuddhamittena; 

 Pubbe mayuradutapa,ttanamhi saddhim vasantena.  

 Paravadavidhamsanassa, majjhimanikayasetthassa; 

 Yamaham papabcasudani-matthakatham katumarabhim.  

 Sa hi maha-atthakathaya, saramadaya nitthita esa”ti § .  

 Saratthappakasinim nama samyuttanikayatthakatham bhadantajotipalattherena ayacito akasi.  Vuttam hetametissa nigamane– 

 “Etissa karanattham, therena bhadantajotipalena; 

 Sucisilena subhasitassa pakasayantabanena.  

 Sasanavibhutikamena, yacamanena mam subhagunena; 

 Yam samadhigatam pubbam, tenapi jano sukhi bhavatu”ti § .  

 Manorathapuranim nama avguttaranikayatthakatham bhadantajotipalattherena dakkhina-indiyaratthe kabcipuradisu ca sihaladipe mahaviharamhi ca attana saddhim vasantena ayacito, tatha jivakenapi upasakena pitakattayaparagubhutena vatahatepi anibjamanasabhave dume viya anibjamanasaddhamme thitena sumatina parisuddhajivenabhiyacito akasi.  Vuttam hetametissa nigamane– 

 “Ayacito sumatina, therena bhadantajotipalena; 

 Kabcipuradisu maya, pubbe saddhim vasantena.  

 Varatambapannidipe, (CS:pg.50) mahaviharamhi vasanakalepi; 

 Vatahate viya dume, anibjamanamhi saddhamme.  

 Param pitakattayasa,garassa gantva thitena sumatina; 

 Parisuddhajivena,bhiyacito jivakenapi.  

 Dhammakathanayanipunehi, dhammakathikehi aparimanehi; 

 Parikilitassa patipa,jjitassa sakasamayacitrassa.  

 Atthakatham avguttara,mahanikayassa katumaraddho; 

 Yamaham cirakalatthiti-micchanto sasanavarassa.  

 Sa hi maha-atthakathaya, saramadaya nitthita esa; 

 Catunnavutiparimanaya, paliya bhanavarehi.  

 Sabbagamasamvannana, manoratho purito ca me yasma; 

 Etaya manoratha puraniti namam tato assa”ti § .  

 Ima ca pana catasso agamatthakathayo kurumano acariyabuddhaghoso mahamahindattherenabhatam mulatthakathasavkhatam maha-atthakathamyeva bhasaparivattanavasena ceva punappunagatavittharakathamaggassa samkhipanavasena ca akasi.  Vuttabhetam gantharambhe– 

 “Sihaladipam pana abha,tatha vasina mahamahindena; 

 Thapita sihalabhasaya, dipavasinamatthaya.  

 Apanetvana tatoham, sihalabhasam manoramam bhasam; 

  Tantinayanucchavikam, aropento vigatadosam …pe… 

 Hitva punappunagata-mattham attham pakasayissami”ti.  

 Tatha nigamanepi– 

 “Sa hi maha-atthakathaya, saramadaya nitthita esa”ti § ca.  

 “Mulatthakathasaram, adaya maya imam karontena”ti § ca.  

 Imasam sarirabhutapathesu ca samantapasadikayam viya “mahapaccariyam, kurundiyan”ti-adina vinicchayasamvannanabhedappakasanam na dissati, tatha abhidhammatthakathasupi.  (CS:pg.51) Tenetam bayati “suttantabhidhammesu maha-atthakathato abba mahapaccari-adinamika poranika sihalatthakathayo ceva andhakatthakatha ca natthi”ti.  Yava vasabharajakala (609-653) pana pakatanam sihalikattheranam vinicchayo ca vada ca vatthuni ca etasupi dissantiyevati.  

 Abhidhammatthakathakaranam 
 Atthasalinim pana sammohavinodanibca dhatukathadipabcapakaranassa atthakathabcati tisso abhidhammatthakathayo attana sadisanamena sotatthakiganthakarakena buddhaghosabhikkhuna ayacito akasi.  Vuttabhetam tasu– 

 “Visuddhacarasilena, nipunamalabuddhina; 

 Bhikkhuna buddhaghosena, sakkaccam abhiyacito”ti § ca.  

 “Buddhaghosoti garuhi gahitanamadheyyena therena kata 

 Ayam atthasalini nama dhammasavgahatthakatha”ti § ca.  

 “Atthappakasanattham, tassaham yacito thitagunena; 

 Yatina adandhagatina, subuddhina buddhaghosena.  

 Yam arabhim racayitum, atthakatham sunipunesu atthesu; 

 Sammohavinodanato, sammohavinodanim nama”ti § ca.  

 “Buddhaghosoti garuhi gahitanamadheyyena therena kata 

 Ayam sammohavinodani nama vibhavgatthakatha”ti § ca.  

 Imasu pana tisu pabcapakaranatthakathaya namaviseso natthi ayacako ca na pakasito, kevalam attano saddhaya eva sabcoditena acariyabuddhaghosena sa kata viya dissati.  Vuttabhetam tassa nigamane– 

 “Kusaladidhammabhedam, (CS:pg.52) nissaya nayehi vividhagananehi; 

 Vittharento sattama-mabhidhammappakaranam sattha.  

 Suvihitasannitthano, patthanam nama yam pakasesi; 

 Saddhaya samaraddha, ya atthakatha maya tassati ca.  

 “Ettavata 

 Sattappakaranam natho, abhidhammamadesayi; 

  Devatidevo devanam, devalokamhi yam pure.  

 Tassa atthakatha esa, sakalassapi nitthita”ti § ca.  

 “Buddhaghosoti garuhi gahitanamadheyyena therena kata 

 Ayam sakalassapi abhidhammapitakassa atthakatha”ti § ca.  

 Ekacce pana adhunika thera “abhidhammatthakathayo acariyabuddhaghosena yacito savghapalabuddhamittajotipaladinam abbataro thero akasi”ti vadanti.  Ayabca nesam vicarana, atthasalinisammohavinodanisu “ta buddhaghosena yacito akasi”ti ganthakarena vuttam.  Tena bayati “takkarako abbo, acariyabuddhaghoso pana tasu yacakapuggaloyeva”ti.  Agamatthakathasu ca acariyabuddhaghosena– 

 “Silakatha dhutadhamma, kammatthanani ceva sabbani …pe… 

  Iti pana sabbam yasma, visuddhimagge maya suparisuddham.  

 Vuttam tasma bhiyyo, na tam idha vicarayissami”ti § – 

 Evam silakathadinam attana eva visuddhimagge vuttabhavo mayatipadena pakasito.  Atthasaliniyam pana– 

 “Kammatthanani sabbani, cariyabhibba vipassana; 

 Visuddhimagge panidam, yasma sabbam pakasitan”ti § – 

 Evam mayati kattupadena vina vuttam.  Tenapi bayati “visuddhimaggakarako abbo, abhidhammatthakathakarako abbo”ti.  Kibcapi abhidhammatthakathasu abhiyacako buddhaghoso bhikkhunati ca yatinati ca (CS:pg.53) imeheva samabbagunapadehi vutto na therenati sagaravagunapadena, tathapi so “visuddhacarasilena nipunamalabuddhina”ti ca, “adandhagatina subuddhina”ti ca imehi adhikagunapadehi thomitatta “visuddhimaggadikarako acariyabuddhaghosoyeva”ti sakka gahetum.  So hi upasampannakalatoyeva patthaya ganthakovido pariyattivisaradagunasampanno, tasmibca kale unadasavasso bhaveyya, tasma therenati na vuttoti sakka gahetunti.  

 Tam pana tesam ativicaranamattameva.  Na hi acariyabuddhaghosatthero “tasmim kale unadasavasso”ti sakka gahetum, visuddhimagganigamanepi “buddhaghosoti garuhi gahitanamadheyyena therena”ti vacanato, na ca “visuddhacarasilena, nipunamalabuddhina”ti va, “adandhagatina subuddhina”ti va ettakeheva dvihi dvihi gunapadehi thomanena suthomito hoti, abbadatthu “nippabhikatakhajjoto samudeti divakaro”ti thomanam viya hoti.  Nanu acariyena attano ganthanigamanesu– 

 “Paramavisuddhasaddhabaddhiviriyapatimanditena silacarajjavamaddavadigunasamudayasamuditena sakasamayasamayantaragahanajjhogahanasamatthena pabbaveyyattiyasamannagatena tipitakapariyattibhede satthakathe satthusasane appatihatabanappabhavena mahaveyyakaranena”ti-adina– 

 Attano anucchavikani gunapadani pakasitani, soyeva ca poranasihalatthakathayo savkhipitva abhinavasavgahatthakathanam adikatta pubbavgamo, abbe pana abhinavatthakathakara tasseva anuvattitva avasesamekam va dve va atthakathayo akamsu.  Abhidhammatthakathasu ca yo yo attho visuddhimagge vutto, so so yathanuppattatthane tato gahetva tatheva vutto.  Visesato pana paticcasamuppadavibhavgakhandhayatanadhatusaccavibhavgavannanasu jhanakathavannanasu ca ayamattho ativiya pakato, yopi ca tattha appako katipayamatto visuddhimaggena visadiso samvannanabhedo dissati, sopi abhidhammikanam matanusarena yatha poranatthakathayam vutto, tatheva vuttoti veditabbo.  Yatha ca atthasaliniyam samantapasadikaya vinayatthakathaya atideso (CS:pg.54) dissati § , tatheva samantapasadikayampi atthasaliniya atideso dissateva § .  Yadi ca atthasalini abbena kata bhaveyya, katham tasu abbamabbatideso sakka katum.  Tasma abhidhammatthakathasu abhiyacako buddhaghoso acariyena samananamo culabuddhaghosoti yavajjatana acariyaparamparaya gahito sotatthakiganthakarako abboyeva, na acariyamahabuddhaghosatthero.  Teneva tattha vuttam “bhikkhuna”ti ca “yatina”ti ca.  

 Yadi pana ettakena nittham na gaccheyya, evampi vicaretabbam– kinnu kho savghapaladayo thera visuddhimaggadinam karanatthaya acariyabuddhaghosattheram ayacamana attana samatthataroti saddahanta ayacanti udahu asaddahantati? Saddahantayeva ayacantiti pakatoyevayamattho.  Tatha ca sati acariyabuddhaghosatthero sayam abbehi samatthatarova samano kasma abbam ayaceyya.  Na hi saddhasampannassa thamasampannassa yobbanasampannassa acariyassa sundarataram abhidhammatthakatham katum bhariyam bhavissati.  Abhidhammatthakathasu ca vuttavacanani visuddhimagga-agamatthakathasu vuttasamvannanavacanehi ekakaraneva honti.  Yadi ca abhidhammatthakatham abbo kareyya, kathamapi tahi vacanakarassa visadisata bhaveyya eva.  Etasam nigamane ca dassitena “buddhaghosoti garuhi gahitanamadheyyena therena kata”ti vacanena “acariyabuddhaghosena kata”tveva pakata honti, na abbenati.  Yepi “abbena kata”ti vadanti, tepi “imina nama therena”ti ekamsato dassetum na sakkonti, tatha dassetubca lesamattampi sadhakavacanam na dissati.  Tasma abhidhammatthakathayopi idani acariyehi culabuddhaghosoti voharitena buddhaghosena nama bhikkhunayacito visuddhimaggavinayagamatthakathanam karako acariyamahabuddhaghosattheroyeva akasiti nitthamettha gantabbanti.  

 Yam pana mahavamse “acariyabuddhaghoso sihaladipagamanato pubbe jambudipe vasanakaleyeva atthasalinim akasi”ti adhippayena– 

 225.  “Dhammasavganiyakasi, kaccham so atthasalinin”ti– 

 Vuttam, (CS:pg.55) tam idani dissamanaya atthasaliniya na sameti.  Tattha hi gantharambheyeva visuddhimaggam atidisitva pacchapi so ca, samantapasadika ca bahusu thanesu atidisiyanti.  Tasma tassa acariyena sihaladipam patva visuddhimaggabceva samantapasadikabca katva pacchayeva katabhavo ativiya pakatoti.  

 Kavkhavitarani-atthakathakaranam 
 Kavkhavitaranim nama patimokkhatthakatham acariyabuddhaghosatthero sonattherena yacito mahaviharavasinam vacanamagganissitam sihalapatimokkhatthakathanayam nissaya ekampi padam paliya va mahaviharavasinam poranatthakathahi va avirodhetva akasi.  Tena vuttam tissam atthakathayam– 

 “Suratena nivatena, sucisallekhavuttina; 

 Vinayacarayuttena, sonattherena yacito.  

 Tattha sabjatakavkhanam, bhikkhunam tassa vannanam; 

 Kavkhavitaranatthaya, paripunnavinicchayam.  

 Mahaviharavasinam, vacanamagganissitam; 

 Vattayissami namena, kavkhavitaranim subhan”ti § ca.  

 “Arabhim yamaham sabbam, sihalatthakathanayam; 

 Mahaviharavasinam, vacanamagganissitam.  

 Nissaya sa ayam nittham, gata adaya sabbaso; 

 Sabbam atthakathasaram, paliyatthabca kevalam.  

 Na hettha tam padam atthi, yam virujjheyya paliya; 

 Mahaviharavasinam, poranatthakathahi va”ti §  ca.  

 Dhammapadatthakathakaranam 
 Aparapi tisso atthakathayo santi khuddakapathatthakatha dhammapadatthakatha suttanipatatthakatha cati, ya tasu dissamananigamanavasena acariyabuddhaghoseneva katati pabbayanti.  Tattha pana vuttavacanani kanici (CS:pg.56) kanici agamatthakathasu vuttakarena na honti.  Tasma eke vadanti “neta acariyabuddhaghosassa”ti.  Ekacce pana “acariyassa upathambhakattherehi pathamam kata, paccha acariyena osanasodhanavasena pariyosapita va bhaveyyum, abhidhammatthakatham ayacantena culabuddhaghosena va kata bhaveyyun”ti vadanti.  

 Tam tatha va hotu abbatha va, idani ekantato vinicchinitum na sukarameva.  Tasma tasam nigamanavacanavaseneva ettha pakasayissama.  Tasu hi dhammapadatthakatham kumarakassapattherena ayacito sirikutassa (sirikuddassa) rabbo pasade viharanto paramparabhatam sihalabhasaya santhitam poranatthakatham palibhasaya aropetva vittharagatabca vacanakkamam samasetva gathasu asamvannitapadabyabjanani samvannetva akasi.  Vuttabhi tattha gantharambhe– 

 “Paramparabhata tassa, nipuna atthavannana; 

 Ya tambapannidipamhi, dipabhasaya santhita …pe… 

 Kumarakassapenaham, therena thiracetasa; 

 Saddhammatthitikamena, sakkaccam abhiyacito …pe… 

 Tam bhasam ativitthara, gatabca vacanakkamam; 

 Pahayaropayitvana, tantibhasam manoramam.  

 Gathanam byabjanapadam, yam tattha na vibhavitam; 

 Kevalam tam vibhavetva, sesam tameva atthato.  

 Bhasantarena bhasissan”ti § – 

 Nigamane ca vuttam– 

 “Vihare adhirajena, karitamhi katabbuna; 

 Pasade sirikutassa, rabbo viharata maya”ti § .  

 Ettha ca sirikuto nama samantapasadikanigamane siripaloti vutto mahanamoyeva rajati vadanti.  Evam sati mahesiya anayanam samadapanamarabbha tena rabba dinne dhumarakkhapabbatavihare vasantena sa katati veditabba.  Vuttabhetam mahavamse– 

 37-212. “Lohadvara-ralaggama-kotipassavanavhaye.  

 
Tayo (CS:pg.57) vihare karetva, bhikkhunam abhayuttare.  

 213. 
Viharam karayitvana, dhumarakkhamhi pabbate; 

 
Mahesiya’nayena’da, bhikkhunam theravadinan”ti.  

 Tassa pana rabbo kale sa nitthapitati na sakka gahetum.  Tassa hi rabbo ekavisatimavasse samantapasadikam nitthapesi.  So ca raja dvavisatimavasse divavgato.  Etthantare sadhika-ekavassena “catasso ca agamatthakathayo tisso ca abhidhammatthakathayo ayabca dhammapadatthakatha”ti sabba eta na sakka nitthapetunti.  

 Paramatthajotikatthakathakaranam 
 Paramatthajotikam nama khuddakapathassa ceva suttanipatassa ca atthakatham kenacipi anayacito attano icchavaseneva akasi.  Vuttabhetam khuddakapathatthakathaya gantharambhe– 

 “Uttamam vandaneyyanam, vanditva ratanattayam; 

 Khuddakanam karissami, kesabci atthavannanam.  

 Khuddakanam gambhiratta, kibcapi atidukkara; 

 Vannana madisenesa, abodhantena sasanam.  

 Ajjapi tu abbhocchinno, pubbacariyanicchayo; 

 Tatheva ca thitam yasma, navavgam satthusasanam.  

 Tasmaham katumicchami, atthasamvannanam imam; 

 Sasanabceva nissaya, poranabca vinicchayam.  

 Saddhammabahumanena, nattukkamsanakamyata; 

 Nabbesam vambhanatthaya, tam sunatha samahita”ti.  

 Bahu pana vicakkhana ima arambhagathayo vicinitva “netam acariyabuddhaghosattherassa viya vacanam hoti”ti vadanti.  Ayabca nesam vicinanakaro, acariyabuddhaghoso hi yam kabci gantham siladigunasampannena abbena ayacitova karoti, idha pana kocipi ayacako (CS:pg.58) natthi.  Punapi acariyo “poranasihalatthakatham bhasaparivattanavasena karissami”ti ca “mahaviharavasinam vacanamaggam nissaya karissami”ti ca evam patibbam katvava karoti, idha pana tadisipi patibba natthi.  Punapi acariyo atigambhiratthanam catunnabcagamanam abhidhammassa ca samvannanarambhepi dukkarabhavam na katheti, idha pana “sasanam abodhantena madisena”ti attana sasanassa abuddhabhavam pakasetva “atidukkara”ti ca katheti.  Tasma “netam acariyabuddhaghosassa viya vacanan”ti vadanti.  Tam yuttam viya dissati, acariyo hi attano ganthanigamanesu “tipitakapariyattippabhede satthakathe satthusasane appatihatabanappabhavena”ti attano banappabhavam pakasesi, so “sasanam abodhantena madisena atidukkara”ti idisam vacanam na katheyyayevati.  

 Jatakatthakathakaranam 
 Jatakatthakathapi ca acariyabuddhaghosatthereneva katati vadanti, karanam panettha na dissati.  Sa pana atthadassittherena ca buddhamittattherena ca mahisasakanikayikena ca buddhadevattherenati tihi therehi abhiyacito mahaviharavasinam vacanamaggam nissaya kata.  Imissapi namaviseso natthi.  Vuttam himissa arambhe– 

 “Buddhavamsassa etassa, icchantena ciratthitim; 

 Yacito abhigantvana, therena atthadassina.  
 Asamsatthaviharena, sada suddhaviharina; 

 Tatheva buddhamittena, santacittena vibbuna.  

 Mahisasakavamsamhi, sambhutena nayabbuna; 

 Buddhadevena ca tatha, bhikkhuna suddhabuddhina.  

 Mahapurisacariyanam, anubhavam acintiyam; 

 Tassa vijjotayantassa, jatakassatthavannanam.  

 Mahaviharavasinam, vacanamagganissitam; 

 Bhasissam bhasato tam me, sadhu ganhantu sadhavo”ti.  

 Ettavata (CS:pg.59) ca acariyabuddhaghosattherassa ganthabhavena pakatahi sabbatthakathahi saha visuddhimaggassa karanappakaro vittharena vibhavito hoti.  

 Sakalalokapattharakaranam 
 Kissesa visuddhimaggo sakalaloke patthatoti? Parisuddhapitakapalinissayabhavato, sikkhattayasavgahabhavato, poranatthakathanam bhasaparivattanabhavato, parasamayavivajjanato, sakasamayavisuddhito, siladhutavgasamatha-abhibbapabbapabhedadinam paripunnavibhagato, yava arahatta patipattinayaparidipanato, uttananakulapadabyabjanasavkhatabhavato, suvibbeyyatthabhavato, pasadaniyanam ditthanugatapadanasamatthanam vatthunabca dipanatoti evamadihi anekasatehi gunehi esa sakalaloke patthato jato.  

 Ayabhi visuddhimaggo savgitittayarulhaparisuddhapalipitakameva nissaya pavatto, na mahasavghikadinam sattarasannam nikayanam pitakam, napi mahayanikanam pitakam.  Saparivaram sikkhattayabca ettha paripunnameva savgahetva dassitam.  Vuttabhetam acariyena agamatthakathasu gantharambhe– 

 “Silakata dhutadhamma, kammatthanani ceva sabbani; 

 Cariyavidhanasahito, jhanasamapattivittharo.  

 Sabba ca abhibbayo, pabbasavkalananicchayo ceva; 

 Khandhadhatayatani,ndriyani ariyani ceva cattari.  

 Saccani paccayakara,desana suparisuddhanipunanaya; 

 Avimuttatantimagga, vipassanabhavana ceva.  

 Iti pana sabbam yasma, visuddhimagge maya suparisuddham; 

 Vuttam tasma bhiyyo, na tam idha vicarayissami”ti.  

 Yasma pana visuddhimaggo catunnam agamatthakathanam avayavabhavena kato, tasma ta viya poranasihalatthakathanam bhasaparivattanavasena ceva punappunagatamatthanam samkhipanavasena ca parasamayavivajjanavasena ca mahaviharavasinam parisuddhavinicchayasavkhatassa sakasamayassa dipanavasena ca kato.  Vuttabhetam acariyena– 

 “Apanetvana (CS:pg.60) tatoham, sihalabhasam manoramam bhasam; 

 Tantinayanucchavikam, aropento vigatadosam.  

 Samayam avilomento, theranam theravamsapadipanam; 

  Sunipunavinicchayanam, mahavihare nivasinam.  

 Hitva punappunagata-mattham attham pakasayissami”ti § ca.  

 “Majjhe visuddhimaggo, esa catunnampi agamanabhi; 

 Thatva pakasayissati, tattha yathabhasitamattham.  

 Icceva kato tasma, tampi gahetvana saddhimetaya; 

 Atthakathaya vijanatha, dighagamanissitam atthan”ti § ca.  

 “Sa hi maha-atthakathaya, saramadaya nitthita esa; 

 Ekasitipamanaya, paliya bhanavarehi.  

 Ekunasatthimatto, visuddhimaggopi bhanavarehi; 

 Atthappakasanatthaya, agamanam kato yasma.  

 Tasma tena sahayam, atthakatha bhanavaragananaya; 

 Suparimitaparicchinnam, cattalisam satam hoti”ti § ca.  

 Yadi cayam visuddhimaggo acariyena agamatthakathayo viya akatva poranasihalatthakathayo ca anoloketva kevalam attano banappabhaveneva kato assa, nayam agamatthakathanam avayavoti gahetabbo assa, abbadatthu “agamatthakathayo mahatthakathaya sarabhuta, visuddhimaggo pana na tassa sarabhuto, kevalam acariyassa matiyava kato”ti evameva vattabbo assa.  Yasma pana tatha akatva pubbe vuttappakareneva kato, tasma ayampi visuddhimaggo tasam agamatthakathanam karanakareneva katoti ca, tatoyeva mahatthakathaya sarabhutoti ca datthabbo.  

 Ekacce pana vicakkhana acariyabuddhaghosassa ganthesu uttarapakkhasasanikanam assaghosanagajjunavasubandhu-adinam bhikkhunam viya poranaganthe anissaya attano baneneva takketva dassitam dhammakathavisesam adisva asantutthacitta evam vadanti “buddhaghosassa abbam anissaya attano banappabhaveneva abhinavaganthuppadanam na passama”ti.  (CS:pg.61) Tam tesam garahavacanampi samanam theravadinam pasamsavacanameva sampajjati.  Theravadino hi evam jananti “buddheneva bhagavata sammasambuddhena desetabbo ceva dhammo pabbapetabbo ca vinayo anavasesena desito ceva pabbatto ca, soyeva dhammavinayo saddhasampannehi bhikkhuhi ceva gahatthehi ca yatharaham patipajjitabbo, na tato abbo dhammavinayo takketva gavesetabbo.  Yadi pana abbo dhammavinayo kenaci takketva kathito assa, tam tasseva takkino sasanam hoti na satthu sasanam.  Yam yam pana bhagavato dhammavinaye padabyabjanam atthato apakatam hoti, tattha tattha poranakehi patisambhidachalabhibbadigunasampannehi bhagavato adhippayam janantehi atthakathacariyehi samvannitanayena attho gahetabbo, na attanomativasena”ti.  Acariyabuddhaghoso ca tesam theravadinam abbataro, sopi tatheva janati.  Vuttabcetam acariyena– 

 “Buddhena dhammo vinayo ca vutto, 

  Yo tassa puttehi tatheva bato.  

 So yehi tesam matimaccajanta, 

 Yasma pure atthakatha akamsu.  

 Tasma hi yam atthakathasu vuttam, 

  Tam vajjayitvana pamadalekham.  

 Sabbampi sikkhasu sagaravanam, 

 Yasma pamanam idha panditanam.  

 Tato ca bhasantarameva hitva, 

  Vittharamaggabca samasayitva …pe… 

 Yasma ayam hessati vannanapi, 

 Sakkacca tasma anusikkhitabba”ti § .  

 Teneva acariyo bhagavato dhammavinayam va poranatthakatham va anissaya attano banena takketva va attana paricitalokiyaganthehi gahetva va na kabci gantham akasi.  Yadi pana tadisam kareyya, (CS:pg.62) tam theravadino mahapadesasutte § vuttanayena “addha idam na ceva tassa bhagavato vacanam, buddhaghosassa ca therassa duggahitan”ti chaddeyyumyeva.  Yato ca kho ayam visuddhimaggo poranatthakathanam bhasaparivattanadivaseneva acariyena kato, tatoyeva theravadino tam mahapadesasutte vuttanayena “addha idam tassa bhagavato vacanam, acariyabuddhaghosassa ca therassa suggahitan”ti sampaticchanti.  Tenapayam sakalaloke patthato hoti.  

 Siladhutavgadinam vibhago ca patipattinayaparidipanabca pakatameva.  Tathayam visuddhimaggo suvibbeyyapadavakyehi ceva anakulapadavakyehi ca tantinayanurupaya paligatiya sutthu savkhato, tatoyeva cassa atthopi suvibbeyyo hoti.  Tasma tam olokenta vibbuno visuddhajjhasaya khane khane atthapatisamvedino ceva dhammapatisamvedino ca hutva anappakam pitisomanassam patisamvedenti.  

 Anekani cettha pasadavahani mahatissattheravatthu-adini §  sihalavatthuni ca dhammasenapatisariputtattheravatthu-adini §  jambudipavatthuni ca dipitani.  Tani passitva anussarantanam sappurisanam balavapasado ca uppajjati, “kada nu kho mayampi idisa bhavissama”ti ditthanugatim apajjitukamata ca uppajjati.  

 Evam parisuddhapitakapalinissayatadihi anekasatehi gunehi ayam visuddhimaggo sakalaloke patthato jatoti veditabbo.  Yatha cayam visuddhimaggo, evam abbapi acariyena kata tipitakasavgahatthakathayo poranatthakathanam bhasaparivattanabhavadihi gunehi sakalaloke patthatayeva honti.  

 Ettavata ca pana kimattham katoti-adinampi pabhanamattho vittharena vibhavitova hotiti.  

 Tatthetam vuccati– 

 1.  
Sambhavaniyassa (CS:pg.63) sudhivarana- 

 
Madattadhiritthapadassa yassa.  

 
Pabbadijata lalita gunabha, 

 
Bhateva lokamhi satam mudaya.  

 2.  
Sa buddhaghosavhathiraggadhima, 

 
Viduna’maccantasamadara’da.  

 
Sabhavajam byattisasattiladdham, 

 
Sirim dadhateva subuddhaghoso.  

 3.  
“Sambuddhasetthe parinibbutasmim, 

 
Samvaccharanam dasame satamhi.  

 
Jato”ti bato vibudhehi buddha- 

 
Ghosavkuro pattasamattamani.  

 4.  
Vibbu vidu’massa pumaggajate, 

 
Sabjatatam dakkhinadesabhage.  

 
Rammen’diyasmim sujanakarasmim, 

 
Tattatthamesina’mayam patiti.  

 5.  
Morandagamamhi sa tattha jato, 

 
Pubbanito vippakulamhi samma.  

 
Surassa lokatthasamavahattham, 

 
Uppajjanaya’dyarunova ramsi.  

 6.  
Samvaddhabuddhi sa pavuddhipatto, 

 
Aradhayam batiganam sadeva.  

 
Vedesu vijjasu tadabbasippa- 

 
Ganthesvanayasapavinata’ga.  

 7.  
Suddhadhimuttina vivecanena, 

 
Saranu’saroti vivibcamano.  

 
Vedesva’saratta’mabujjhi yasma, 

 
Tutthim sa napajji sutena sena.  

 8.  
Anvesato (CS:pg.64) tassa pasatthasaram, 

 
Saddhammasaro savanena laddho.  

 
Ninnova buddhassa sa sasanamhi, 

 
Ussahajato’pagamaya tattha.  

 9.  
Dhammabhilasi sa viroci tattha, 

 
Samladdhapabbajjupasampadova.  

 
There’pasavkamma visuddhathera- 

 
Vadinikayamhi patitapabbe.  

 10.  
Tada hi’sum dakkhina-indiyamhi, 

 
Nivasino theriyavamsajata.  

 
Tadabbavadi ca muni muninda- 

 
Matam yathaladdhi pakasayanta.  

 11.  
Saddhammasaradhigamaya bhiyyo, 

 
Palim samugganhi jineritam, sa.  

 
Jivhaggalila manasa’sita’ssa, 

 
Lakkhiva pubbe nivasam babhasa.  

 12.  
Evam tamugganha’mabodhi samma, 

 
“Ekayanoyam suvisuddhiyati.  

 
Maggo vivattadhigamaya” tattho- 

 
Yyogam samapajji param paratti.  

 13.  
Sabhavapabba mahati ca sattha- 

 
Ntaropaladdha vipulava vijja.  

 
Tenassa buddhottisamuddatinne, 

 
Akicchasadhittapabhava’mabba.  

 14.  
Buddhassa kittiva sukittighoso, 

 
Vattissate’ccassa garu viyatta.  

 
Atthanvitam namamakamsu buddha- 

 
Ghosoti sambuddhamatavgatassa.  

 15.  
Mayuradutavhayapattanasmim, 

 
Nivassa (CS:pg.65) kabjivhapuradike ca.  

 
Sa andhakakhyatasadesiyattha- 

 
Katham samugganhi samahitatto.  

 16.  
Tavattakenassa sumedhasassa- 

 
Santutthacittassa tatuttarimpi.  

 
Sambuddhavanisu samattamattham, 

 
Abbatumiccha mahati ajayi.  

 17.  
Mahamahindadivasivarebhi, 

 
Samabhata yatthakatha sasara.  

 
Satheravada suvinicchaya ca, 

 
Tada vibhata vata lavkaya’sum.  

 18.  
Pavattimetam vidiya’ssa meta- 

 
Dahosi “yam nuna’bhiramalavkam.  

 
Alavkarontim ratanakaramva, 

 
Upecca sikkhe’tthakatha mahanti.  

 19.  
Ta bhasaya sihalikaya racca, 

 
Tantim samaropya navam kareyyam.  

 
Evabhi desantariyana buddha- 

 
Maninamattham khalu sadhaye”ti.  

 20.  
Pure ca lavkagatasasanam yam, 

 
Sunimmalinduva himadimutto.  

 
Pabhasi, kismibci tadabbavada- 

 
Manakulam ta’kulatam jagama.  

 21.  
Jinamhi nibbanagate hi vassa- 

 
Satantare sasanika samagga.  

 
Samanavada jinasasanamhi, 

 
Na koci bhedopi tada ahosi.  

 22.  
Paccha (CS:pg.66) ca saddhammadumahatebhya- 

 
Dhammehi vatehi paticca pape.  

 
Jatehi samviggamana samaya, 

 
There’sa’muyyogamakamsu dalham.  

 23.  
Savgitiyo kacca supesalehi, 

 
Niggayhamanapi thirehi dalham.  

 
Chinnapi rukkha’ssu punoruhava- 

 
Kasumva dhammam vinayab’batha te.  

 24.  
Nanagana te ca anekavada, 

 
Samsaggakara jinasasane’sum.  

 
Vadebhi abbehi jineritebhya- 

 
Suddhayamana vinayabca dhammam.  

 25.  
Vada ca vadi pitakani tesam, 

 
Lavkam malavkamva karam’payata.  

 
Patiggahesum pyabhayadivasi, 

 
Nabbe mahakhyataviharavasi.  
 26.  
Yatha ca buddhabhihitava pali, 

 
Tadatthasara ca vasibhi bata.  

 
Na “tedha vokkamma visuddhathera- 

 
Vadi vivadi”ti pavatti kaci.  

 27.  
Jivamva rakkhimsu satheravadam, 

 
Tantim tadatthabca saninnayam te.  

 
Tasma na sakkava tadabbavadi- 

 
Vadebhi hantum cu’pagantumaddha.  

 28.  
Tamvadasambhedabhayabca mabbaya, 

 
“Duddharavelapi bhayehi tantinam.  

 
Sammohatadihi bhave”ti potthakam, 

 
Aropya samma paripalayimsu te.  

 29.  
Tada (CS:pg.67) hi tesam patibahane rana- 

 
Vidamva sikkham jinasasanaddharo.  

 
Sa Buddhaghoso muni buddhipatavo, 

 
Gato’si dipam varatambapannikam.  
 30.  
Lavkam upecca sa mahatthakathannavassa, 

 
Param param vitarane thiraninnayova.  

 
Samsuddhavamsajanivasamahavihara- 

 
Magam’baramva udayindu’pasobhayanto.  

 31.  
Tasmibca dakkhinadisaya vasi sa tattha, 

 
Sobham padhanagharasabbitaparivenam.  

 
Pasada’muttama’maka sujanebhi sebyam, 

 
Santo mahanigamasami sucinnadhammo.  

 32.  
Samma ca yogamakari Budha Buddhamitta- 

 
Theradi’manta’mupayata’manunatante.  

 
Samsevito vividhabayapabuddhiya so, 

 
Suttabhidhammavinayatthakathasva’nunam.  

 33.  
Veyyattiyam’sa samaye samayantare ca, 

 
Pabbaya disva vivatamva nihitamattham.  

 
Thera samaggajinamaggamata’matasi, 

 
Mabbimsu naggharatanamva sudullabhanti.  

 34.  
Vibbaya dhammavinayatthayathicchadane, 

 
Cintamaniti sunirupitabuddhirupam.  

 
Yasse’ttha nicchitamano kavisavghapala- 

 
Ttheruttamo janahitaya niyojayi tam.  

 35.  
“Kibcapi santi vividha patipattigantha, 

 
Kesabci kibci tu na buddhamatanusaram.  

 
Samsuddhatherasamayehi ca te viruddha, 

 
Tasma karotu vimalam patipattigantham”.  

 36.  
Mettadayambudavanam (CS:pg.68) janabhumiyam’sa, 

 
Samvassate ca’riyamaggagamagga’maggam.  

 Samsodhanattha’miti “patthitathera-asam, 

 
Puressa’meta”miti kasi visuddhimaggam.  

 37.  
Viranukampasatiyojitabuddhima sam, 

 
Oggayha, gayha ca’ khilatthakatha satanti.  

 
Saram sakheda’manapekkhiya sadhukam sa, 

 
Yam’kasi, kam nu’dha na rocayate budham so.  

 38.  
Vutte’ttha bhavaparamava sabhavadhamma, 

 
Vatthu ca pitisukhavedaniya’nitava.  

 
Punnova sabbapatipattinayehi ceso, 

 
Pupphabhiphullapavanamva virajate’yam.  

 39.  
Yam passiyana parikappiya ratnasara- 

 
Gabbham visuddhi’mabhiyatu’mapekkhamana.  

 
Tam sara’madiyitu’masu payuttayutta, 

 
Disva hi naggharatanam nanu vajjaye na.  

 40.  
Kanta padavali’ha tantinayanusara, 

 
Saratisaranayapanti pasiddhasiddha.  

 
Attha ca santinugamaya tulayamano- 

 
Yyogena mettha hi vina patipatti kab’ba.  

 41.  
Abhati satthu caturagamamajjhago’yam- 

 
Atthe pakasayiha bhanuva nekadabbe.  

 
Medhavipitijananam’sa vidhana’metam- 

 
Titabhi yava kavigocara’massa banam.  

 42.  
Ditthava tikkhamati’massa Visuddhimagga- 

 
Sampadanena samupattasudhipadebhi.  

 
Tenassa buddhavacanatthavibhavanaya, 

 
Pabyattasatti vidita viditagamehi.  

 43.  
Khyatam (CS:pg.69) kavibhi’dhigatam yasa’mavahena, 

 
Therassa suddhamati Buddhasirivhayassa.  

 
Lokattha’mavikatapatthana’madiyana, 

 
Samabca ninnahadayena janana’matthe.  

 44.  
Sambuddhabhavaviditeni’mina samanta- 

 
Pasadikavhavinayatthakatha panita.  

 
Suro’dite viya taya vinayatthamulha- 

 
Mulhi bhavanti jinanitipatha’dhigantva.  

 45.  
Lavka alavkatikatava mahamahinda- 

 
Ttherena ya ca vinayatthakatha’bhata, tam.  

 
Kantaya sihalagiraya girayamana, 

 
Accantakantabahula munayo pura’sum.  

 46.  
Abba ca paccari-kurundisamabbitadi, 

 
Dipam padipakarani vinayamhi ya’sum.  

 
Savgayha tasa’makhilatthanaye ca thera- 

 
Vade ca muttaratananiva mekasutte.  

 47.  
Taheva sihalaniruttiyutabca tantim, 

 
Aropiyana ruciram atha vitthatabca.  

 
Maggam samasanavasena yatha samatta- 

 
Lokena ya garukata katamanana’ka.  

 48.  
Suddhanvayagathavira ca visuddhathera- 

 
Vadi visuddhavinayagamapujjadhamma.  

 
Suddham karimsu na yathen’ti tadabbavada, 

 
Iccadi’mavikariya’si nidanamettha.  

 49.  
Yasmim manubbapadapanti subha subodha, 

 
Attha ca pitisama’vimhayatadibhavi.  

 
Citra vicitramatija kavicittahamsa, 

 
Tasma rasayati tadatthanusarinam yam.  
 50.  
Accantasagaranibha (CS:pg.70) vividha nayattha, 

 
Sante’ttha ya’su vinayatthakatha purana.  

 
Tasam yathabhimatapanti sutantikattam, 

 
Kibhi’ssa kibci balavira’paticca katum.  

 51.  
Uyyoga’massa karunapahitam paticca, 

 
Pabbasahayasahitam balavabca dalham.  

 
Laddhava ya nikhilalokamanubbabhuta, 

 
Medhavinam’nusabhagava virajate sa.  

 52.  
Vibbubhi ya “vinayasagaraparatinne”, 

 
Sambhavita “sutaranayati sighavaha”.  

 
Iccabhimanitaguna’jja raraja yava, 

 
Kim yam thiram lahu vinassati duppasayham.  

 53.  
“Ya byapini’khilanayassa subodhini ca, 

 
Sotubhi sevitasadatanadhammaravgam.  

 
Katvana lokapahite sagune dadhanti, 

 
Thatu”ti nattha’mupaga’tthakatha purana.  

 54.  
Janabhisattaya dayaya codito, 

 
Vichejja khedam vinayamhi sadhunam.  

 
Athagamana’tthakathavidhanane, 

 
Dhuram dadhatum’bhimukha’si so sudhi.  

 55.  
Padmamva phullabhinatam subhanubham, 

 
Laddhana phullam’tisaya’si cetana.  

 
Dathadinagena thiraggadhimata, 

 
Ya patthita’rabbha tadatthasijjhane.  

 56.  
Dighagamatthesu sabuddhivikkama- 

 
Magamma saradhigama sumavgala- 

 
Namanugantava vilasiniti ya, 

 
Samvannana lokahitaya sambhavi.  

 57.  
Gambhiramedhavisayagamamhipi, 

 
(CS:pg.71) Arabbha buddhim’sa sunimmalikata.  

 
Vibbatabuddhabhimata bahu jana, 

 
Abbatthasadha mahatabhi buddhiyo.  

 58.  
Sa’nitavidvakkhimana manayita, 

 
Kantagame dhammasabhayate sada.  

 
Teneva mabbe’ha tirokata taya, 

 
Kim sighagab’batra pathabbagamika.  

 59.  
Patva mahantam’bara’mambudo yatha, 

 
Lokatthasadhipi mahasayam mati.  

 
Tasma’ssa siddha’tthakathaparampara, 

 
Buddhippadanaya’ huvum nava nava.  

 60.  
Buddhadimittam thirasettha’muddisam, 

 
Samvannana casi papabcasudani.  
 
“Sabbatthasare jinamajjhimagame, 

 
Laddhana pitim sujana samentu”ti.  

 61.  
Uppajji “saratthapakasini”ti ya, 

 
Sa jotipalassa yathabhilasitam.  

 
Lokam yathanamikasaradipana, 

 
Bhata’si sammapatipannapanthada.  

 62.  
Sampuri katum’sa manoratho yaya, 

 
Avguttarantagamamatthavannana.  

 
Tannamadheyyam sujanabca jivakam, 

 
So jotipalabca pasatthadhitimam.  

 63.  
Uddissa yam’kasi pavinatam karam, 

 
Buddhadisamsebyasumaggadassane.  

 
Saddhammapupphana’ vanayita’si sa, 

 
Vidvalisavghassa sadavagahana.  

 64.  
Yena’ttaladdhim (CS:pg.72) pajahantu sadhavo, 

 
Dubbodhadhamme ca sabhavadipane.  

 
Bujjhantu, iccasi’bhidhammasagaro, 

 
Tattha’vataram sukarena sadhini.  

 65.  
Medhavilasa’ssa’huvu’tthasalini, 

 
Kanta ca sammohavinodaniti ya.  

 
Ta buddhaghosoti satulyanamika- 

 
Magamma jata sujanatthasadhini.  

 66.  
Abba ca pabcatthakatha’bhidhammaje, 

 
Bhave nidhaye’ttha yatha’ssu suttara.  

 
Gambhiramatthesu paviddhabuddhitam, 

 
Sampadani satthu’tulattadipani.  

 67.  
Sonavhatherassa paticca yacanam, 

 
Ta yaya kavkha vitaranti bhikkhavo.  

 
Ya patimokkhamhi, tadanvayavhayam, 

 
Samvannanam’kasi sa dhimatam varo.  

 68.  
Samattalokatthavibhavirabjana, 

 
Kate’mina dhammapadassa vannana.  

 
Thiram samuddissa kumarakassapam, 

 
Satam manam pitipaphullitam yaya.  

 69.  
Abba’ssa ya suttanipata-khuddaka- 

 
Pathatthadata paramatthajotika.  
 
Samvannana jatakatanti mandana, 

 
Ta honti lokassa hitappadipini.  

 70.  
Nissesalokamhi pacaraniccha, 

 
Lavkagatana’tthakathana’maddha.  

 
Ya theravadina’mapuri buddha- 

 
Ghosaggatherassa pabhavaladdha.  

 71.  
Bhaddam’sa (CS:pg.73) namabca, guna manubba, 

 
Samaggagami’nukaronti tesam.  

 
Sasavkasura hi sadatana ye, 

 
Lokam pamodabca karam caranti.  

 72.  
Subuddhaghosassa vibhavisatti- 

 
Pabyatti’marabbha thirasabhassa.  

 
Samaggaloko hi sutheravade, 

 
Manam pavaddhesi anabbajatam.  

 73.  
Buddhoti namam bhuvanamhi yava, 

 
Subuddhaghosassa siya na kibhi.  

 
Laddha hi sadhubhi mahopakara, 

 
Mahagghavittaniva tamsakasa.  

 74.  
Khiyetha vanno na samuddhatopi, 

 
Nanva’ssa neka hi guna ananta.  

 
Ko nu’ddhareyya’ khilasagarode, 

 
Tathapi mabbantu sudhi sada teti.  

Chatthasavgitibharanittharakasavghasamitiya pakasitayam
Visuddhimagganidanakatha nitthita.
Visuddhimagga-nidanakatha
《清淨道論因緣論》

